
Қозоғистон халқи ўзининг кўҳна тарихи, бой мероси, ранг-
баранг ва юксак маданияти, урф-одат ва анъаналари билан 
қадимдан ажралиб турган. Бу халқнинг буюк сиймолари миллий 
ва жаҳон илм фани ва маданиятининг барча соҳалари ривожига 
салмоқли ҳисса қўшиб келганлар. 

“Биз бир-биримизга ёт эмасмиз, яқинлашамиз ва жамиятда том маъ-
нодаги ўзгаришлар юз беришига ишончни мустаҳкамлаймиз. Биз хал-
қимизнинг куч-ғайрати, истеъдоди ва меҳнатига таянамиз. Биз ҳар бир 
фуқаронинг ўз салоҳиятини рўёбга чиқариши учун энг қулай шароит-
ларни яратиб берамиз. Шундагина халқимизнинг бунёдкорлик салоҳия-
тини юксалтириш мумкин. Шундагина биз ҳаётнинг барча жабҳаларини 
ўзгартириб, ўз қўлимиз билан ислоҳотлар даврини яратишимиз мумкин. 
Умид қиламанки, биз биргаликда ҳар қандай қийинчиликларни енгамиз 
ва Қозоғистонимиз қудратини оширамиз”, деган эди Президент Қозоғис-
тон халқига йўллаган “Янги Қозоғистон: янгиланиш ва замонавийлашув 
йўли” номли Мактубида.

 Шуни алоҳида ғурур ва ифтихор билан таъкидлаш мумкинки, азал-
дан халқимизга зийнат бўлиб келган олижаноблик, меҳнатсеварлик, 
инсонпарварлик, меҳмондўстлик, ўзаро аҳиллик ва ҳамжиҳатлик, мил-
латлараро тотувлик ва бағрикенглик каби гўзал маънавий фазилатлар 
она Ватанга, элу юртга нисбатан муҳаббат ва садоқат туйғулари бугун-
ги кунга келиб элимизнинг жаҳон халқлари ўртасидаги қадр-қимматини 
ва обрў-эътиборини янада юксалтириш асос бўлмоқда. Мустақил Қозо-
ғистонимиз миллий сиёсатининг ўзига хос ва ўзига мослиги ҳам айнан 
мана шундадир. 

МИЛЛАТЛАРАРО ТОТУВЛИК ҒОЯСИ

130дан зиёд миллатли Қозоғистон халқининг инсон ҳуқуқлари ва дав-
лат эгаменлиги ғояларига содиқлигини, демократия ва ижтимоий адо-
латга садоқатини намоён қилиб, инсонпарвар демократик, ҳуқуқий дав-
лат барпо этишни кўзлаб, республика фуқароларининг муносиб ҳаёт ке-
чиришларини таъминлашга интилиб, халқаро ҳуқуқнинг умум эътироф 
этилган қоидалари устунлигини тан олган ҳолда, фуқаролар тинчлиги 
ва миллатлараро тотувликни таъминлаш мақсадида Асосий Қонунимиз 
– Конституциямиз ҳам ана шу бебаҳо қадриятларимизга асосланган-
дир. Ҳатто кўп миллатли республикамизда истиқомат қилаётган турли 
миллатга мансуб юртдошларимиз ҳаёти, уларнинг турмуш тарзи, хулқ-
атвори ва дунёқарашида ҳам ана шу қадриятларимиз ва халқимизга хос 
бўлган юксак маънавий фазилатларнинг ижобий таъсири ўзининг ёрқин 
ифодасини топган.

Конституциямиз орқали кафолатланган тенг ҳуқуқ ва кенг имконият-
лар эса уларнинг кучига куч, қувватига қувват қўшиб, янгидан янги за-
фарлар сари илҳомлантирмоқда.

Президент Қасим-Жўмарт Тўқаев Қозоғистон халқи Ассамблеясининг 
“Бирлик. Бунёдкорлик. Тараққиёт” мавзуидаги ХХХІІІ сессиясида бу ма-
салага кенг тўхталди.

– Ассамблеяни ижтимоий яхлитлик ва ватанпарварликни улуғловчи 
институт сифатида мустаҳкамлаш керак. Унинг институционал сало-
ҳиятини кучайтириш зарур. Ассамблеянинг давлат органлари, Пар-
ламент ва маслаҳатлар билан алоқаларини яхшилаш зарур. Сўнгги 
йилларда ташкилот фаолияти сезиларли даражада ўзгарди. Бу тузилма 
жамиятда жуда муҳим институт ва этномаданият бирлашмаларининг 
бош қароргоҳига айланди. Ассамблея барча даражадаги муассасалар 
билан турли йўналишларда ҳамкорлик алоқаларини ўрнатиши ва бош-
қаларга ўрнак бўлиши керак. Маҳаллий ижро ҳокимияти органлари ва 
масъуллар билан ишлашнинг самарали усулларини излашга алоҳида 
эътибор қаратиши лозим. Ҳокимлар ҳар куни юзага келадиган кўплаб 
муаммолар билан шуғулланадилар. Уларнинг иши жуда кўп, бу тушу-
нарли. Лекин миллий бирдамликни мустаҳкамлаш энг муҳим вазифа-
лардан биридир. Буни ҳеч қачон эътибордан четда қолдирмаслик керак. 
Ассамблея этник-ижтимоий зиддиятларни аниқлаш ва олдини олишга 
алоҳида эътибор қаратиши керак, – деди у.

ҲАМЖИҲАТЛИКНИНГ ҲУҚУҚИЙ МАҚОМИ

Ассамблеяни тузишдан мақсад нима эди, буни бугун барча қозо-
ғистонликлар яхши билади. Яъни, Ватанимизда истиқомат қилаётган 
барча миллат вакилларига тенг ҳуқуқлиликни кафолатлаб, уларнинг 
тили, маданияти, урф-одат ва анъаналарининг ривожланиши учун кенг 
шароит ва имкониятлар йўлини очиб берган мустақилликнинг муҳим 
белгиларидан, рамзларидан бири эканлигини чуқур англаб етмоқдалар. 
Бу эса, аввало, кўп миллатли халқимиз руҳиятида, Президентимиз таъ-
бири билан айтганда “тили, дини, эътиқодидан қатъиназар, ҳар қайси 
одамнинг том маънодаги эркин инсон сифатида яшашига қарши қара-
тилган, унинг айнан руҳий дунёсини издан чиқариш мақсадини кўзда 
тутадиган мафкуравий, ғоявий ва ахборот хуружларни назарда тутиш 
ва маънавий таҳдидларга кескин зарба бера оладиган муқаддас туйғу-
ларнинг устуворлигидан далолатдир”.

Айни чоғда, бу омиллар ёшларимизни миллатлараро тотувлик ва фу-
қаролар ҳамжиҳатлиги руҳида тарбиялашда муҳим аҳамият касб этмок-
да. Буни бугунги кунда Ассамблеянинг 30 йиллигига бағишлаб мактаб 
ва коллежларда ўтказилаётган маданий-маърифий тадбирлар мисоли-
да ҳам кўришимиз мумкин. Қалблари Ватанимизга меҳр-муҳаббат туй-
ғулари билан тўлиб-тошган бу ёшлар бугунги кунда демократик, ҳуқуқий 
давлат қурилиши йўлидан дадил илгарилаб бораётган мустақил давла-
тимиз ва жонажон Ватанимизга эътибор ва эҳтиромнинг ёрқин ифодаси, 
дея барча тенгдошларини ватанпарвар бўлишга даъват этмоқдалар.

Юқорида келтирилган фикр-мулоҳазалар ва ҳаётий мисоллар  шуни 
тасдиқлайдики, республикамизнинг барча ҳудудларида турфа миллат 
вакиллари ўзаро ҳамжиҳатлиқда, бир-бирларига фақат яхшиликлар 
тилаб, эзгулик ва яратувчилик ишқи билан тинч-тотув ҳаёт кечираёт-
ганликлари, Президентимиз таъбири билан айтганда, мустақил давла-
тимизнинг бугунги кундаги эришган энг катта ютуғи, қўлга киритган энг 
улкан бойлигидир.

                      А. АБДУФАТТОҲ.

 Вилоят ижтимоий-сиёсий газетаси

KAZINFORM. Қозоғистонга 
ташриф доирасида Рақамли 
технологиялар вазирлиги ҳамда 
IT Park Uzbekistan делегацияси 
“BILLZ” компанияси вакиллари 
билан учрашди.

“Smart Point Almaty” инновацион мар-
казида ўтган мулоқот давомида компа-
ниянинг минтақадаги фаолияти ва кел-
гуси режалари муҳокама этилди.

“BILLZ” – чакана савдо ва бизнеслар 
учун рақамли бошқарув тизимларини 
тақдим этувчи платформа бўлиб, Ўзбе-
кистонда асос солинган ва ҳозирда Қо-
зоғистон бозорида ҳам муваффақиятли 
фаолият юритмоқда.

Компания чакана савдо корхона-
ларига сотув жараёнларини автомат-
лаштириш, мижозлар билан ишлашни 
яхшилаш ва бизнес самарадорлигини 
оширишга ёрдам берувчи илғор ечим-
ларни тақдим этади.

Учрашув давомида “BILLZ”нинг Қозо-

ғистондаги ютуқлари, мижозлар базаси-
нинг кенгайиши, ҳамкорлик лойиҳалари 
ҳамда компаниянинг халқаро бозордаги 
стратегияси ҳақида фикр алмашилди.

“BILLZ”нинг минтақавий муваффа-
қияти Ўзбекистон IT-компанияларининг 
экспорт салоҳияти ва технологик етук-
лигини яна бир бор тасдиқлайди.

Шу билан бирга, делегация “Smart 
Point Almaty” марказида “EasyTap”, 
“Kwaaka”, “Sabre”, “Ioka” компаниялари 

билан учрашувлар ўтказди. Сессия 
доирасида Қозоғистон стартаплари ўз 
маҳсулотларини  ва электрон тижоратни 
автоматлаштириш воситаларини тақдим 
этдилар.

Алматидаги учрашувлар икки мам-
лакат бизнесининг қўшма технологик 
ташаббусларга ва янги бозорларга чи-
қиш бўйича саъй-ҳаракатларни бирлаш-
тиришга қизиқиши ортиб бораётганини 
тасдиқлайди.

Қозоғистон ва Ўзбекистон IT соҲасида 
Ҳамкорликни кенгайтиради

Тадбир “Марказий Осиё – Европа 
Иттифоқи” шаклидаги ўзаро ҳамкорлик 
доирасида ташкил этилди.  Мақсад 
– 2027 йилгача дунё бўйлаб 300 мил-
лиард евро миқдорида сармояларни 
жалб этиш, барқарор тараққиётни қўл-
лаб-қувватлаш, рақамли, энергетика, 
транспорт-логистика соҳаларини мус-
таҳкамлаш, шунингдек, илмий-тадқиқот 
тизимларини ривожлантириш.

Кун тартибига мувофиқ, Марказий 
Осиё давлатлари ва Европа Иттифоқи 

ўртасидаги кўп қиррали муносабатлар 
ва амалий ҳамкорликни ривожлантириш 
истиқболлари кўриб чиқилди.

Тадбирда сармоявий ҳамкорликни 
кенгайтириш ва товар айирбошлашни 
кўпайтириш, инновациялар, «яшил» 
энергетика, тоғ-кон, қишлоқ хўжалиги, 
транспорт, логистика ва рақамлашти-
риш соҳаларида қўшма дастур ва коо-
перация лойиҳаларини илгари суриш, 
маданият, сайёҳлик, фан, таълим ва 
бошқа устувор йўналишларда фаол ал-

машинувларни давом эттириш масала-
лари диққат марказида бўлди.

Делегациялар раҳбарлари халқаро 
ва минтақавий сиёсатнинг долзарб жи-
ҳатлари юзасидан ҳам фикр алмашди-
лар.

Дастурга мувофиқ, Марказий Осиё 
давлатлари етакчилари ва Европа 
Иттифоқининг асосий институтлари 
раҳбарлари Самарқанд халқаро иқлим 
форумининг ялпи мажлисида иштирок 
этишди.

KAZINFORM. ҚР Пре-
зиденти Қасим-Жўмарт 
Т ў қ а е в  С а м а р қ а н д 
ша ҳ рид аги саммит 
доирасида Ўзбекистон 
Президенти Шавкат 
Мирзиёев билан уч-
рашди, дея хабар бе-
ради Ақўрданинг мат-
буот хизмати.

Учрашувда ҚР Президен-
ти Самарқандда ўтаётган 
“Марказий Осиё – Европа 
Иттифоқи” саммитига ало-
ҳида аҳамият қаратишини 
таъкидлади. Қасим-Жўмарт 
Тўқаев мазкур тадбир мин-
тақа ва Европа Иттифоқи 
ўртасидаги мулоқотни ри-
вожлантиришга хизмат қи-
лишига ишонч билдирди.

Мулоқот чоғида Қозоғис-
тон – Ўзбекистон стратегик 
шериклик ва иттифоқчилик 
муносабатларини икки дав-
лат раҳбарларининг яқинда 
Алмати шаҳрида ўтган но-
расмий учрашувида эришил-
ган келишувларни инобатга 
олган ҳолда янада ривож-
лантириш ҳамда мустаҳ-
камлашнинг долзарб маса-
лалари муҳокама қилинди.

Икки мамлакат ҳукумат-
лари товар айирбошлаш-
ни кўпайтириш, иқтисодий 

лойиҳалар ва гуманитар 
дастурларни, шу жумла-
дан, ҳудудлар даражасида 
илгари суриш бўйича муво-
фиқлаштирилган чора-тад-
бирлар кўриш муҳимлиги 
таъкидланди.

Халқаро саноат коопера-
цияси марказини ишга ту-

шириш жараёнини тезлаш-
тириш тўғрисида келишиб 
олинди.

Шунингдек, минтақавий 
кун тартиби юзасидан фикр 
алмашилди, олий даражада-
ги тадбирлар жадвали кўриб 
чиқилди.

Давлат раҳбарлари Қо-

зоғистон ва Ўзбекистон ўр-
тасидаги ҳамкорлик юқори 
суръатда ривожланаётгани-
ни қайд этиб, икки томонла-
ма муносабатларнинг барча 
йўналишлари бўйича ўзаро 
манфаатли шерикликни кен-
гайтиришга тайёр эканлик-
ларини тасдиқладилар.

КУН ТАРТИБИДА – АМАЛИЙ ҲАМКОРЛИКНИНГ 
ДОЛЗАРБ МАСАЛАЛАРИ

ҚАСИМ-ЖЎМАРТ ТЎҚАЕВ ШАВКАТ МИРЗИЁЕВ БИЛАН УЧРАШДИ

КЕЛАЖ АККА
САРМОЯ: 

ҚОЗОҒИСТОН УЧУН 
ЯНГИ ИМКОНИЯТЛАР

KAZINFORM. Ўзбекистонда “Марказий Осиё – Ев-
ропа Иттифоқи” биринчи саммити ўтди. 

Сиёсат ва иқтисодиёт

ҚР Меҳнат ва аҳолини иж-
тимоий ҳимоялаш вазирлигига 
қарашли Республика меҳнатни 
муҳофаза қилиш илмий-тад-
қиқот институтининг Шимкент 
шаҳар ва Туркистон вилояти 
бўйича филиали директори 
Фахриддин Қоратоев ҚР Мао-
риф вазирлигининг Туркистон 
вилояти бўйича таълим со-
ҳасида сифатни таъминлаш 
департаменти раҳбари Ға-
лимжан Алматов ҳамда ҚР 
Меҳнат ва аҳолини ижтимоий 
ҳимоялаш вазирлиги Давлат 
меҳнат инспекцияси қўмитаси-
нинг Туркистон вилояти бўйича 
департаменти раҳбари Алиш 
Амангелди билан учрашди.

Учрашувда сўнгги йилларда 
вилоятдаги иш ўринларида 
бахтсиз ҳодисаларнинг орт-
гани айтилди. Шу муносабат 
билан ходимларнинг меҳнат 
хавфсизлиги ва меҳнат қонун-
чилиги талабларини бажариш 
бўйича малакасини ошириш 
масалалари кўриб чиқилди. 

Маълумки, 2025 йил ҚР Пре-
зиденти Қасим-Жўмарт Тўқаев-

нинг Фармони билан «Ишчи 
касблари йили» деб эълон 
қилинган. Унда, жумладан, 
техник ва касбий таълим тизи-
мини ислоҳ қилиш зарурлиги 
таъкидланган. Бу ташаббус 
ишчи касбларининг нуфузини 
ошириш, жамиятда меҳнатсе-
варлик ва касбийлик ғояларини 
тарғиб қилишга қаратилган. 

Шу муносабат билан вилоятда 
меҳнат хавфсизлигини таъмин-
лаш ва ишчиларнинг ҳуқуқла-
рини ҳимоя қилиш мақсадида 
мажмуавий чоралар қабул қи-
лиш зарур.

Учрашув якунида томонлар 
вилоятда меҳнат хавфсизли-
гини таъминлаш ва ишчилар-
нинг ҳуқуқларини ҳимоя қилиш 
мақсадида ҳамкорлик қилишга 
келишиб олдилар. Ушбу кели-
шув доирасида ходимларнинг 
малакасини ошириш, меҳнат 
қонунчилиги талабларини ба-
жаришни кучайтириш ва иш 
жойларида бахтсиз ҳодиса-
ларнинг олдини олиш бўйича 
аниқ чоралар кўрилади. Уш-
бу ташаббуслар минтақада 
меҳнат муносабатларининг 
барқарорлигини таъминлашга, 
ишчиларнинг хавфсизлиги ва 
фаровонлигини яхшилашга ёр-
дам беради.

З. МЎМИНЖОНОВ.
Тасвирларда: учрашувдан 

лавҳалар.

МЕҲНАТ ХАВФСИЗЛИГИГА 
ДОИМИЙ ЭЪТИБОР ЗАРУР

Туркистон шаҳрида “АМА-
NАТ” партиясининг вилоят 
маслаҳатидаги депутатлик 
фракцияси йиғилиши ўтди. 
Уни партия вилоят бўли-
ми раиси, фракция етакчи-
си Алтинсари Умбеталиев 
олиб борди.

Тадбирда партиянинг 2023-
2027 йилларга мўлжалланган 
“Халқ билан бирга!” сайловол-
ди дастурини амалга ошириш 
бўйича Йўл харитасининг 2024 
йилдаги сарҳисоби ва галдаги 
режалари муҳокама қилинди. 
Бу ҳақда партиянинг вилоят 
бўлими раиси ўринбосари Қа-
лийма Жантўреева ва вилоят 
ҳокимининг биринчи ўринбо-
сари Зулпихар Жўлдасовнинг 
маърузалари тингланди.

Вилоят ҳокими Н. Кўшеров 
фракция таркибидаги депутат-

ларга минтақани ривожланти-
риш борасидаги қўшимча тад-
бирлар давом эттирилишини 
маълум қилди.

– Олдимизда вилоят аҳоли-
си учун қулай муҳит яратиш, 
аҳоли фаровонлигини ошириш 
вазифаси турибди. Сиз билан 
бирга бу йўналишда тизимли 
ишлар олиб борилмоқда. Иж-
тимоий соҳада ўтган йили 26та 
янги таълим иншооти қурилиб, 
337та мактабда таъмирлаш 
ишлари олиб борилди. 55та 
янги соғликни сақлаш муас-
сасаси қурилиши якунланди. 
30та аҳоли манзилида янги сув 
қувурлари ўрнатилди ва қам-
ров даражаси 95 фоизга етди. 
Ўтган йили 53та қишлоқ табиий 
газга уланди. Бундан ташқари, 
1000 чақиримдан ортиқ йўлда 
қурилиш-таъмирлаш ишлари 
юритилди ва қониқарли ҳолат-

даги йўлларнинг улуши 93,7 
фоизга етди. Давлат раҳбари 
Қасим-Жўмарт Кемелулининг 
бюджет маблағини қайта кўриб 
чиқиш бўйича берилган кўрсат-
масига мувофиқ вилоят бюд-
жетига ўзгартиш киритилмоқда. 
Маблағ, биринчи навбатда, ҳал 
қилиниши зарур бўлган масала-
ларга йўналтирилади. Аввало, 
биз аҳолини ижтимоий инф-
ратузилма билан таъминлаш 
ишларини амалга оширамиз. 
Барча имкониятлардан фойда-
ланиб, минтақа иқтисодиётини 
кучайтиришимиз керак, – деди 
Н. Кўшеров.

Мажлисда депутатлар мута-
садди раҳбарларга саволлар 
бериб, долзарб масалаларни 
кўтаришди.

Вилоят ҳокимининг 
матбуот хизмати.

ИНФРАТУЗИЛМА ВА

САНОАТ РАВНАҚ ТОПАДИ 

Вилоят ҳокимининг би-
ринчи ўринбосари Зулпи-
хар Жўлдасов Арис шаҳ-
рига хизмат сафари билан 
ташриф буюрди. Сафар 
доирасида қатор иншоот-
ларнинг фаолияти билан 
танишиб, шаҳар инфрату-
зилмасига оид масалалар-
ни муҳокама қилди. Шу-
нингдек, соҳа раҳбарлари 
билан йиғилиш ўтказди. 

Тадбирда инфратузилма, 
энергетика, ичимли сув, йўл 
ва кўчаларни ёритиш масала-
лари юзасидан фикр билди-
рилди. Тегишли соҳа раҳ-
барлари маъруза қилиб, 
ҳар бир масала юза-
сидан аниқ режалар 
тақдим этилди. 

Хизмат сафари 
Арис-Чордара ай-
ланма йўли бўйи-
даги ниҳолхонада 
давом этиб, Наврўз 
аҳоли манзилида 
амалга оширилаётган 
ободонлаштириш иш-
лари кўздан кечирилди. 
Йил бошидан буён бу ҳу-
дудда 3 мингдан зиёд дарахт 

кўчатлари етиштирилди. Ке-
лажакда “Жасыл Арыс” ДКК 
томонидан ушбу ҳудудга 
тўсиқлар ўрнатилиб, том-
чилатиб суғориш усули 
жорий этилди. 

Шаҳардаги долзарб 
муаммоларни ҳал қилиш 

йўллари муҳокама қилиниб, 
соҳа вакилларига аниқ кўр-

сатмалар берилди. 

Вилоят ҳокимининг 
матбуот хизмати.

ИНФРАТУЗИЛМА МАСАЛАСИ МУҲОКАМАДА 

Сўнгги йилларда юрти-
мизда жисмоний тарбияга 
қизиқувчилар сони ортмоқ-
да. Спорт нафақат соғлом 
турмуш тарзи, балки дўст-
лик ва тинчлик рамзи ҳам-
дир. Мамлакатимизда спорт 
ишқибозлари ва жонкуяр-
лари жаҳон ва маҳаллий 
спорт янгиликларини зўр 
қизиқиш билан кузатмоқда.

Сайрам тумани Кўлкент қиш-
лоғида вилоят ЎЭМБ кенга-
ши аъзоси, Оқсувкент қишлоқ 
ЎЭМБ раиси Абдурасул Юсупов 
ҳомийлигида мактаб ўқувчи-
лари ўртасида стол тенниси 
бўйича мусобақа уюштирилди. 
Шунингдек, Кўлкент, Орис ва 
Қорабулоқ қишлоқлари мактаб-
лари ўқитувчилари ўртасида 
мини-футбол турнири ташкил 
этилди.

Мусобақаларда 63-сонли 
Қ. Сатпаев номли мактаб ўқи-
тувчилари биринчи ўринни 
қўлга киритди. Иккинчи ўрин 

12-сонли Т. Рустамов номли 
мактаб-гимназия жамоаси-
га, учинчи ўрин эсa 26-сонли 
М. Қошғарий номли мактаб ўқи-
тувчиларига насиб этди. Тур-
нирнинг энг яхши дарвозабони 
– Д. Сайдиғуломов, энг яхши 
ҳужумчиси эса Ш. Холмонтоев 

деб топилиб, улар махсус сов-
ғалар билан тақдирланди.

Мусобақада иштирок этган 
жамоаларга кубок, медаль ва 
пул мукофотлари топширилди. 

Сайрам туман 
ўзбек этномаданият 

бирлашмаси.

СПОРТ – 

ТИНЧЛИК ЭЛЧИСИ

Туман иқ тисодиётига 
сармоя жалб этиш ишлари-
ни кучайтириш мақсадида 
амалга ошириладиган иш-
ларнинг йўл харитаси тас-
диқланган.

Бу борада, туман ҳокими 
Арман Абдуллаевнинг раисли-
гида йўл харитаси доирасида 
ишлаб чиқилган “Сарыағаш 
құс” МЧБ фабрикасининг ҳу-
дудини кенгайтириш лойиҳаси 
муҳокама қилинди. Мажлис-
да фабрика ҳудудини кенгай-
тириш борасида мутасадди 
раҳбарларга топшириқлар бе-
рилиб, ижро муддати белги-
ланди. 

– Ҳар бир тадбиркорнинг 
муваффақиятли фаолиятидан 
манфаатдормиз. Ушбу йўна-
лишда ишларни тизимлашти-
риш зарур. Қишлоқ аҳолиси 
билан жамоат тингловларини 
ўтказинглар, муҳими аҳоли 
розилиги, – деди Арман Абдул-
лаев.

2030 йилгача Сариоғоч ту-
манининг тараққиёт режасига 
кўра, 139та лойиҳанинг режаси 
ишлаб чиқилди. 144,2 млрд. 
тенгелик лойиҳалар орқали 
4663 янги иш ўрни очилади. 
Улардан бири Дарбаза қишло-
ғидаги 2012 йили ишга туши-
рилган “Сарыағаш құс” фабри-
каси. Тухум етиштириш билан 

шуғулланадиган фабрика 11 
гектар майдонни эгаллаган. 
Бугунги кунда бу ерда 40дан 
зиёд киши меҳнат қилмоқда. 
Йилига 15 млн.дона тухум 
етиштирилмоқда. Жорий йил 
ишга туширилди.

Сариоғоч тумани 
ҳокимининг матбуот 

хизмати.

ФАОЛ ТАДБИРКОРЛИК –

ФАРОВОНЛИК ОМИЛИ

“Очиқ ҳокимлик” идора-
сида тасдиқланган жадвалга 
кўра, вилоят ҳокими ўрин-
босари Нурбўл Турашбеков 
фуқароларни шахсий маса-
лалар бўйича қабул қилди.

Қабулда Қазиғурт, Ўрдаба-
си, Саврон, Тулкибош туман-
лари ва Туркистон шаҳридан 
келган фуқаролар яйлов, оқар 
сув, қишлоқ хўжалигига доир 
муаммолар билан мурожаат 
қилишди.

Нурбўл Турашбеков Қази-
ғурт тумани ҳокими ўринбоса-
рига ишчи гуруҳ билан яйлов-
лар мониторингини юритиб, 
қонун доирасида тегишли чора 
кўришни топширди. Вилоят 
ҳокимининг ўринбосари Ўр-
дабоши туманидаги қудуқлар 
ва очиқ дренажларни кўздан 

кечирди ва мутахассислар 
томонидан ўрганилишини маъ-
лум қилди. Саврон ва Тулки-
бош туманига оид масала-
лар мутахассислар томонидан 
ўрганилиб, қонун доирасида 
ҳал қилиш йўллари айтилди. 
Туркистонлик фуқаронинг ма-
саласини қонун доирасида ҳал 
этиш шаҳар ҳокимининг ўрин-
босари зиммасига юклади.

Вилоят ҳокимининг 
матбуот хизмати.

МУАММОЛАР 
ЕЧИМИНИ ТОПАДИ

Жамоатчилик билан мулоқотни 
кучайтириш, миллат келажагига 
дахлдор масалалар муҳокама қили-
наётган қурултойлар тафаккуримиз 
ва қадриятларимизни янгилашга 
хизмат қилмоқда.

Қурултой миллий мафкурани тако-
миллаштириш учун муҳим майдонга 
айланди. Уларда муҳокама қилинган 
фан, маънавият, маданият, кино ишлаб 
чиқариш, оммавий ахборот воситала-
рининг келгуси йўналишларига ало-
ҳида ўзгаришлар киритиш юзасидан 
билдирилган таклифлар ҳаётга татбиқ 
этилмоқда. Улардан бири – Президент 
ҳузурида Миллий фанлар академияси 
ташкил этилди, фан-техника сиёсатини 
ривожлантириш кенгаши тузилди. 

Миллий қурултой 2022 йил 14 июн-
да Президент фармони билан таш-
кил этилган. Президент ҳузуридаги 
маслаҳат органи ҳисобланади. Мил-
лий қурултой фаолиятининг асосий 
мақсади жамият бирлигини янада 
мустаҳкамлашдан иборат. Президент 
– Миллий қурултойнинг раиси. Унинг 
икки ўринбосари ва бир котиби бор. 
Қурултой кенгаши таркиби давлат ва 
жамоат арбоблари, сиёсий партиялар 
ва нодавлат нотижорат ташкилотлари 
вакиллари, тадбиркорлар, экспертлар, 
ҳар бир вилоят ва Астанадаги жамоат 
кенгашлари вакилларидан иборат бў-
либ, у вақти билан ўзгариб туради.

Улитауда ўтган Миллий қурултой-
нинг биринчи йиғилишида Давлат раҳ-
бари 117 кишидан иборат тузилманинг 
фаолиятини ташкил этиш масаласига 
тўхталди.

 – Миллий қурултой таркибига мам-
лакатимизнинг барча минтақаларидан 
вакиллар киради. Қурултойда оқсоқол-
лар фикри инобатга олиниб, янгича 
фикрлайдиган ёшларнинг янги ғоялари 
қўллаб-қувватланади. Қурултой элнинг 
бирлигини мустаҳкамлайдиган, жа-
миятни жипслаштирувчи янги ғоялар 
марказига айланишига ишончим ко-
мил, – деди у. 

Ушбу тадбирда Давлат раҳбари 
миллий байрамлар рўйхатига қатор 
ўзгартиришлар киритиш зарурлигини 
таъкидлади. 

– Мустақиллик байрамининг асл 
маъносини ўзгартирмаган ҳолда, сўнг-
ги йилларда унутилган умумхалқ 
байрами мақомини Республика кунига 
қайтариш зарур. 1990 йил 25 октябрда 
Қозоғистоннинг давлат суверенитети 
тўғрисидаги декларация қабул қилин-
ди. Бу мамлакатимизнинг Мустақил-
лик йўлидаги илк қадами эди. Ушбу 
ҳужжатнинг қабул қилинишида Тўнғич 
Президент Нурсултан Назарбаевнинг 
хизмати беқиёс. Республика куни мам-
лакатнинг давлатчилик сари дадил 
қадами тимсолига айланиши керак. 
Албатта, Мустақиллик куни асосий 
миллий байрам бўлиб қолади. Шу куни 
Мустақилликнинг қўлга киритилишига 
улкан ҳисса қўшган миллий қаҳрамон-
ларимизга эҳтиром кўрсатишимиз ке-
рак, – деди Президент.

Давлат раҳбари шунингдек, Қозоғис-
тон Республикасининг номини ўзгар-
тириш ҳақидаги фикрларга муносабат 
билдирди

Президент Қ. Тўқаев анчадан буён 
мамлакатнинг расмий номини ўзгарти-
риш бўйича таклифлар тез-тез айти-
лаётганини таъкидлади.

– “Стан” сўзи мамлакатимиз учун 
ҳам, ҳатто бутун Осиё учун ҳам бего-
на, деб ҳисоблайдиганлар бор. Бу ҳам 
мантиқан тўғри эмас. Чунки дунёда 
Покистон, Ҳиндистон, Афғонистон, 
шунингдек, Марказий Осиё давлатлари 
бор, – деди Президент.

Давлат раҳбари Қозоғистон Респуб-
ликаси номи билан мамлакат тарихида 
муҳим шартномалар имзоланганини 
эслатди.

– Асосийси, биз 30 йил давомида 
мустақил мамлакатимиз Қозоғистон 
Республикаси номидан кўплаб халқаро 
шартномаларни имзоладик. Давлат 
чегарамизни белгилаб олдик. Бундай 
ҳолда мамлакатимиз номини ўзгарти-
риш масъулиятсиз қарор бўларди. Бу, 
аввало, миллий хавфсизлигимиз ва 
халқимизнинг тинч-осойишта ҳаётига 

бевосита таъсир кўрсатадиган ўта му-
ҳим масаладир, – деди Президент.

Давлат раҳбари маърузаси якунида 
қозоқ Даштида халқ тақдири ҳал қи-
линган тарихий масканлар кўплигини 
эслатди. Улитаудан ташқари, Ўрдаба-
си, Мартўбе, Култўбе каби муқаддас 
масканларимиз бор. Шу сабабли Пре-
зидент қурултойнинг навбатдаги маж-
лисини Туркистон шаҳрида ўтказишни 
таклиф қилди.

Тадбир якунида Давлат раҳбари 
атоқли шоир Мухтар Шахановни олий 
мукофот – “Қозоғистоннинг меҳнат 
қаҳрамони” унвони билан тақдирлади 
ва алоҳида орден – “Олтин юлдуз” ва 
“Отан” орденларини топширди.

– Хабарингиз бор, куни кеча буюк 
бастакор Шамши Қалдаяқовга ”Қозо-
ғистон Меҳнат Қаҳрамони” унвони бе-
рилди. У Мадҳиямиз муаллифи, мил-
лат маънавиятида алоҳида ўрин тут-
ган атоқли шахсдир. Буюк бастакорни 
эъзозлаш – фарзандлик бурчимиздир. 
Унинг шоир Мухтор Шаханов билан 
ҳамкорликда ёзган қўшиқлари мам-
лакатимизда кенг танилган. Машҳур 
бастакор ва атоқли шоирнинг дўстлиги 
барчага ибрат, Шамшининг дўсти Мух-
тар Шаханов яқинда саксон ёшга тўла-
ди. Унинг ижоди ҳар қандай ҳурматга 
лойиқ. У жуда адолатпарвар, элига, 
юртига содиқ ва ватанпарвар инсон. 
Шунинг учун бугун Мухтар Шахановга 
“Қозоғистон Меҳнат Қаҳрамони” ун-
вонини бериш тўғрисидаги Фармонни 
имзоладим, – деди Президент.

Тарихда қолган кўплаб қурултойлар 
ҳақида маълумотлар мавжуд. Улардан 
бири – 1710 йилда жунғорларга қарши 
кураш учун чақирилган Қорақум Қурул-
тойи. 1726 йилги Ўрдабаси Қурултойи 
ҳам алоҳида аҳамиятга эга. Ўринбор-
даги Қурултойда эса “Алаш” партияси 
ташкил топган, яна бир Қурултойда 
Алаш мухторияти эълон қилинган. 
Тарихий аҳамиятга эга бўлган Қурул-
той анъанаси Президентимиз Қасим-
Жўмарт Тўқаевнинг ташаббуси билан 
ҳозир ҳам давом этмоқда. Бутунжаҳон 
қозоқлар Қурултойининг биринчи йи-
ғилиши 1992 йилда Алматида ўтган. 
Унда Туркия, Германия, Франция, 
Норвегия, Мўғулистон, Хитой, Австрия 
ва бошқа 33 хорижий давлатлардан 
800дан зиёд вакил иштирок этган. 

Президент Миллий қурултой фао-
лиятининг саккизта асосий йўналиши-
ни белгилаб берди. Улар давлат рамз-
ларини такомиллаштириш, халқнинг 
тарихий онгини тиклаш, маданий ме-
росни улуғлаш, авлод тарбияси, ахбо-
рот сиёсати самарадорлигини ошириш 
ва ижодкорлик саноатини ривожланти-
риш, давлат сиёсатини таҳлил қилиш 
ва экспертиза қилиш хизмати, чега-
радош ҳудудларни ривожлантириш, 
давлат девонининг ишини такомил-
лаштириш. Ушбу йўналишларнинг ҳар 
биридан келиб чиққан ҳолда, долзарб 
муаммолар босқичма-босқич ҳал этил-
моқда. Ижтимоий тадқиқот муассаса-
ларига катта маблағ ажратилмоқда. 
Аммо иш тизимли эмас, шу боис нати-
жалар сезилмаяпти ва бир-бирини так-
рорламоқда. Президентнинг сўзларига 
кўра, Қозоғистонга тадқиқот ва таҳлил 
фаолиятини самарали олиб борувчи 
кучли марказлар тармоғи керак.

– Ушбу тузилмалар юқори сифат-
ли заковат маҳсулотларини яратиши 
керак. Баъзан “Еримиз хорижга со-
тилаяпти”, деган гап тарқатилади. Бу 
ёлғон маълумот. Мамлакатимизда ерга 
оид фундаментал қарор қабул қилин-
ган. Ушбу қарор қонун билан доимий 
равишда тасдиқланади. Одамларни 
турли миш-мишларга ишонтирадиган 
ёлғон маълумотларни тарқатишни 
бас қилиш керак. Биз аждодларимиз 

омонатига ҳамиша содиқ қоламиз. Бир 
парча еримизни, бир ҳовуч тупроғи-
мизни чет элликларга бермаймиз. Биз 
уни кўз қорачиғидек асраймиз. Чегара 
яқинидаги аҳоли манзилларидаги 
аҳвол заминимиз яхлитлигига, юрти-
миз фаровонлигига бевосита таъсир 
кўрсатади. Аслида, бу стратегик аҳа-
миятга эга масала. Афсуски, чегарага 
яқин айрим аҳоли манзилларида аҳоли 
сони кескин камайди. Бунга, шубҳасиз, 
ўз вақтида туманларни бирлаштириш 
тўғрисидаги қарорлар сабаб бўлди, – 
деди Қасим-Жўмарт Тўқаев.

Миллий қурултойда кўплаб тарихий 
қарорлар қабул қилинди. Масалан, 
Қатўн-Қарағай, Марқакўл ва Мақанши 
туманлари қайта тикланади. Прези-
дент йиғилишда вазирлар ва ҳоким-
лардан касбий маҳорат ва ватанпар-
варликни талаб қилишини маълум 
қилди.

– Уларнинг Президентга содиқлиги 
мен учун муҳим эмас. Давлат раҳба-
рини мақташдан кўра, ишни ҳалол 
бажариш, халқ олдида обрўли инсон 
бўлиши муҳимроқдир, – деди Давлат 
раҳбари. 

Миллий қурултойнинг учинчи йиғи-
лишида Қасим-Жўмарт Тўқаев ҳақиқий 
ривожланган давлатга айланиш учун 
фақат иқтисодий масалаларни ҳал 
этишнинг ўзи етарли эмаслигини айт-
ди.

– Ўтган йил кузда мен ўз Макту-
бимда янги иқтисодий сиёсатга ўтиш 
ҳақида эълон қилган эдим. Февраль 
ойи бошида Ҳукумат алмаштирилиб, 
унинг зиммасига янги вазифалар 
юклатилди. Бироқ, чинакам ривож-
ланган давлатга айланиш учун фақат 
иқтисодий масалаларни ҳал этишнинг 
ўзи етарли эмас. Биз нафақат ижти-
моий-иқтисодий, балки мафкуравий 
соҳада ҳам йўналишларни белгилаб, 
ҳар томонлама ҳаракат қилишимиз 
керак. Шу боис, бу йил Миллий Қурул-
тойнинг навбатдаги йиғилиши ёзда 
эмас, балки анча олдинроқ ўтказил-
моқда. Шу муносабат билан қуйидаги 
долзарб масалаларга алоҳида тўх-
талиб ўтмоқчиман. Бу, энг аввало, 
халқимиз бирлигини мустаҳкамлашда 
ниҳоятда муҳим. Биласизлар, мен бу 
ҳақда бот-бот айтаман. Муштарак ин-
тилишлар билан бирлашган халқ ҳеч 
қачон мағлубиятга учрамайди ва дои-
мо олдинда бўлади. Халқ бирлигини 
мустаҳкамлашда зиёлилар, айниқса, 
кекса авлод вакиллари алоҳида ўрин 
тутади. Халқнинг бирлиги зиёлилари-
нинг бирлигидан бошланади. Мухтасар 
қилиб айтганда, жамиятимиздаги та-
ниқли ва обрўли инсонлар ўртасидаги 
бирлик, ҳамжиҳатлик муҳим аҳамиятга 
эга. Улар халқимизга ибрат бўлиши, 
миллат бирлигини мустаҳкамлаш, ёш 
авлодни тўғри тарбиялашга ҳисса 
қўшишлари керак, – деди Президент. – 
Сўнгги пайтларда қадимий ўтмишнинг 
турли воқеалари, машҳур тарихий 
шахслар атрофида кўп муҳокамалар 
юритилмоқда. Иш шу даражага етдики, 
ёзувчи ва шоирларимиз Чингизхоннинг 
келиб чиқиши тўғрисида қизғин баҳс 
юритадилар. Уларда «Алаш” ҳаракати 
етакчилари билан шўролар давридаги 
етакчиларимизни қиёслаб, бир-бирига 
қарама-қарши қўяди. Бундай баҳс-му-
нозараларда ҳақиқатга эришиш қийин. 
Буни уддасидан чиқсак ҳам, жамиятга 
салбий таъсир кўрсатадиган бундай 
қуруқ сафсаталарнинг ҳожати йўқ. Ҳар 
бир даврнинг ўзига хос хусусиятлари 
бор. Ўтмишдаги барча сиймоларимиз 
ўз қарашлари, дунёқараши асосида 
халқига хизмат қилганлар. Улар бир-
бирларининг қарашларини танқид 
қилди, кейинги авлодлар эса уларнинг 
қайси бири тўғри, ким нотўғри эканлиги 

ҳақида баҳслашдилар. Умуман олган-
да, турли тарихий шахсларни, тарих-
нинг ўтмиш ва янги даврларини қара-
ма-қарши қўйиш ва шу асосда хулоса 
чиқариш мумкин эмас. Зеро, моҳиятан 
буларнинг барчаси бизнинг тарихимиз, 
халқимиз босиб ўтган шонли йўлдир. 
Қандай бўлмасин, биз ўз тарихимизга 
холис муносабатда бўлишимиз ва уни 
борича қабул қилишимиз керак. Тари-
химиз миллатни бирлаштириш омили-
га айланиши керак.

Президент интернетдан номақбул 
фойдаланиш болаларнинг билим оли-
шига салбий таъсир кўрсатаётганини 
алоҳида таъкидлади.

– Ахборот технологияларининг 
фақат фойдали томонини олиб, за-
рарли томонига эҳтиёт бўлиш керак. 
Очиғини айтганда, бу бола тарбиясига 
салбий таъсир кўрсатади. Афсуски, бу 
ҳақиқат. Нафақат болалар, балки ота-
оналар ҳам ижтимоий тармоқлардаги 
бемаъни контентларга ҳаддан ташқари 
берилиб кетган. Биз биринчи навбатда 
ёшларни китоб ўқишга ундашимиз ке-
рак. Шундагина биз оммавий китобхон 
давлатга айланамиз. Мустақиллик 
даврида мамлакатимизда кутубхона 
иши эътиборсиз қолди. Тўқсонинчи 
йилларда, ёдингизда бўлса, минглаб 
кутубхоналар ёпилди. Биз миллионлаб 
китобларни йўқотдик. Сўнгги йиллар-
да йўл қўйилган хатоларни тўғирлаш 
чоралари кўрилди. Биринчи навбатда 
кутубхона масаласи бўйича тегишли 
ишлар олиб борилди. Зеро, кутубхо-
на – давлат ва миллатнинг асосий 
хотирасидир. Уларда мамлакатимизга 
оид кўплаб қимматли тарихий маъ-
лумотлар ва материаллар сақланиб 
келмоқда. Шу боис кутубхона ишини 
ривожлантиришни ҳам эътибордан 
четда қолдирмаслик керак. Китоб ўқув-
чига очиқ бўлиши керак. Маълумки, ўт-
ган йили Туркистонда ўтган анжуманда 
мамлакатда 24 соатлик замонавий 
кутубхона ташкил этиш ҳақида фикр-
ларимни илгари сурган эдим. Бундай 
кутубхоналар кўплаб мамлакатларда 
мавжуд. Менинг номимдан шундай 
ажойиб бинолар тез орада Алмати ва 
Астана шаҳарларида қад ростлайди. 
Умуман, бу соҳани такомиллаштириш 
учун бошқа кенг кўламли чора-тадбир-
ларни амалга ошириш зарур, – деди 
Қасим-Жўмарт Тўқаев.

Ўз навбатида Президент депутат-
ларнинг Миллий китоб кунини белги-
лаш тўғрисидаги таклифини қўллаб-
қувватлашини маълум қилди.

– Алматидаги айрим кутубхоналар 
замонавий талаблар асосида замона-
вийлаштирилди. Бу ерда ёшларнинг 
ижод билан шуғулланиши, билимини 
ошириши учун барча имконият яратил-
ган. Вилоят ҳокимлари бу амалиётни 
давом эттириши керак. Китобсеварлик 
– эзгу сифатдир. Кўплаб мамлакатлар 
Миллий китоб кунини нишонлайди. 
Бўрихан Нурмухамедов, Айдўс Сарим, 
Данияр Ашимбаев бошчилигидаги қу-
рултой аъзолари ана шундай ташаббус 
билан чиқди. Мен уларнинг Миллий 
китоб куни ҳақидаги таклифини қўл-
лаб-қувватлайман. Лекин байрамнинг 
мазмунига алоҳида аҳамият қаратиш-
лари керак. Масалан, турли тадбирлар 
ташкил этиш, махсус ярмаркалар ўтка-
зиш керак. Дарҳақиқат, илғор давлат 
бўлишнинг тўғри йўли китобхонликни 
юксалтиришдир. Шундай экан, имкон 
қадар жамиятда китоб мутолаа мада-
ниятини қарор топтиришимиз керак, – 
деди Президент.

Қурултойда кўтарилиши зарур бўл-
ган масалалар ҳам етарли. Уларнинг 
айримларига тўхталамиз. 

Таълим соҳаси ёшларга фақат 
билим берибгина қолмай, ижтимоий 

ҳаётга мослашиш жараёнида улардан 
фойдалана билиш кўникмасини ҳам 
бериши керак. Таълим жараёнининг 
тарбиявий жиҳатини кучайтириш му-
ҳимдир. Ватанпарварлик, ахлоқ-одоб 
қоидалари, миллатлараро тотувлик ва 
бағрикенглик, жисмоний ва маънавий 
тараққиёт, қонунга риоя қилиш. Ушбу 
қадриятлар, мулк шаклидан қатъина-
зар, барча ўқув юртларида ёшларнинг 
онгига сингдирилиши керак. Қўпмил-
латлилик ва кўп тиллилик ана шу қад-
риятларнинг бири ва мамлакатимиз-
нинг асосий устунлиги ҳисобланади. 
Конституциямизга мувофиқ давлат 
тили қозоқ тили ҳисобланади. Давлат 
идораларида у билан бир қаторда рас-
мий тил сифатида рус тилидан фойда-
ланилади. Бу Конституциямизнинг асо-
сий қоидаларидир ва уларни бузишга 
ҳеч кимнинг ҳаққи йўқ. Қозоқ тилини 
режали турда ривожлантиришга рус 
тили ҳеч қандай путур етказмайди. 

Бизга давлатнинг келажаги, истиқ-
боли учун нима керак? Бунинг учун 
давлатнинг энг асосий ташқи сиёсати 
– қўшнилар билан тинч-тотув яшаш. 
Бусиз давлатнинг келажаги порлоқ 
бўлмайди. 

Соғликни сақлаш тизими сифат жи-
ҳатидан ривожланиб бормоқда. Халқ 
саломатлиги кўрсаткичларининг яхши 
жўшқинлигига эришилди. Туғилиш кў-
пайди ва умр ёши узайди. 

Мамлакатда илғор даволаш-таш-
ҳис мажмуалари, тиббиётнинг асосий 
йўналишлари, шу жумладан, энг янги-
лари бўйича ўнлаб марказлар барпо 
этилди, транспортда тиббий хизмат 
кўрсатиш ривожланмоқда. 

Мамлакатимизда инновациявий 
грантлар ажратиш орқали истиқболли 
илмий тадқиқотларни молиялашти-
ришга бюджет харажатлари кўпай-
тирилмоқда. Мамлакат олимларини 
қўллаб-қувватламоқда.

Тиббий хизматларнинг ҳаммабоп-
лиги ва сифатини ошириш, соғлом 
турмуш тарзини қарор топтириш инсон 
имкониятлари даражасини юксалти-
ришнинг асосий йўналиши ҳисобла-
нади. Бу борада ҳам қатор давлат 
дастури амалга оширилмоқда, лекин 
ижтимоий тармоқларда бу масалалар 
етарли даражада ёритилмаяпти.

Тадқиқотлар шуни кўрсатадики, та-
раққий этган мамлакатларда ИЯМнинг 
қарийб 10 фоизи сайёҳлик кластер 
улушига тўғри келади. Бизда эса – 1 
фоиздан ҳам кам. Демак, бу масала 
ҳам Қурултойнинг эътиборидан четда 
қолмаслиги керак.

Ижтимоий янгиланиш – бу Парла-
мент ва Ҳукуматнинг, Қозоғистондаги 
барча масъулиятли кучлар – партия-
лар жамоат бирлашмалари, ижодий ва 
касаба уюшмалари, оммавий ахборот 
воситалари, мамлакатимиз барча 
ватанпарварлари фаолиятининг бош 
масаласи. Биз Ватан фаровонлиги 
йўлида барча кучларни бирлаштири-
шимиз керак. 

Ҳозир мамлакатимиз ислоҳотлар 
билан тараққиётнинг янги даврига 
қадам босди. Яъни, барча саъй-ҳара-
катларимиз рақобатбардош, турмуши 
фаровон, иқтисодиёти бақувват мам-
лакат барпо этишга қаратилган бўлиши 
керак. Бу йўлда биз учун энг муҳими – 
мустақил Қозоғистоннинг яхлитлиги ва 
барқарорлиги.

МИЛЛИЙ ҚУРУЛТОЙ: ОЧИҚ ВА 
САМАРАЛИ МУЛОҚОТ МАЙДОНИ

Райимжон АЛИБОЕВ, 
«Жанубий Қозоғистон»

вилоят ижтимоий-сиёсий
газетаси бош муҳаррири.

Жасоратга таъзим!

Рисола Улуғ Ватан урушида 
қатнашган ҳамюртимиз Совет 
Иттифоқи Қаҳрамони Бўтабой 
Содиқовнинг жанговар хотира-
лари, яъни кундалик дафтари-
дан лавҳаларни ўз ичига олган. 

 Бўтабой Содиқов 1916 йил 23 
февралда Жанубий Қозоғистон 
вилояти, Сайрам туманининг 
Сайрам қишлоғида туғилган. 
Қуролли кучлар сафига чақи-
рилгунга қадар МТСда ҳисоб-
чи бўлиб ишлаган. 1941 йилда 
Сайрам туман ҳарбий комис-
сариати томонидан ҳарбий 
ҳизматга сафарбар этилган. 
Днепр дарёсини кечиб ўтиш 
чоғида қаҳрамонлик кўрсатиб, 
шуҳрат қозонган ва унга Совет 
Иттифоқи Қаҳрамони унвони 
берилган. Урушдан сўнг у “Каз-
сельхозтехника” туман бўлими-
да, Сайрам қишлоқ кенгашида 
ҳисобчи, қишлоқ Кенгаши раиси 
бўлиб ишлади. 

Бўтабой Содиқов 1993 йил 18 январда 
вафот этган.

Ушбу жанговар хотираларни ўқиб 
танишган ҳар бир китобхон Совет 
Иттифоқи Қаҳрамони Бўтабой Соди-
қовнинг Улуғ Ватан уруши йилларидаги 
жанговар ҳаётини қисман бўлса-да, кўз 
олдига келтириб, уларнинг бошидан 
ўтказган қийин, машаққатли, даҳшат-
ли ва заҳматли кунларини бир зум бўл-
са-да, тасаввур этади, деган фикрда-
миз. Зеро, Ғалабани орзиқиб кутган, ўз 
Ватанини душман қўлига топширишни 
истамаган ҳар бир жангчи:

Ҳаёт ширин инсон-чун, аммо,
Қаҳрамонлик ҳаммасидан соз.
Душманга тиз чўкмайман асло,
Олмагунча мен ундан қасос.

дея жанг майдонларида қон кечиб, душ-
манга қарши курашган. 

Бўтабой Содиқовнинг номи Улуғ Ва-
тан уруши солномасига зарҳал ҳарфлар 
билан битилди. Унинг Улуғ Ватан уру-
шидаги жасорати, матонати ва мард-
лигини халқимиз унутмайди.

Олов ли йўллар қиссаси

1939 йили 19 сентябрь куни туман ҳарбий 
комиссариатидан Қизил Армия сафига чақи-
рув қоғози олдим. Мен билан ҳамюртларим 
Н. Ўрмонов, И. Аҳмадалиев, Ш. Аҳмадалиев, 
Ш. Муборакхонов, П. Попов, Ҳ. Тошметов, Т. Мир-
ҳайдаровлар бор эди.

1939 йилдан 1940 йил январгача Челябинск 
вилоятининг Троицк шаҳридаги 384-сонли енгил 
артиллерия полкида хизмат қилдим. Шунингдек, 
Алапаевск, Стерлитамак, Уфа, Шчадринск ва 
Арманистон Республикасининг пойтахти Ереван 
шаҳарларида хизмат қилдим.

1940 йил 3 январдан 15 январгача Свердловск 
вилояти, Алапаевск шаҳридаги 480-сонли ало-
ҳида ўқчилар батальонида аскарлик бурчимни 
ўтадим. Бу шаҳарда, театр биносида ҳамқишло-
ғим, радист Эргашвой, ошхонада Орзиқул Кари-
мов билан учрашдим. Шу шаҳарда хизмат қилиб 
юрганимда Финляндияга урушга кетаётганимиз 
ҳақида отамга ва турмуш ўртоғим Зулфияга хат 
ёздим. Улардан орадан кўп ўтмай жавоб хати 
олдим. Отам – “Қароғим Бўтабой, асти қўрқма ва 
чўчима. Ўтганларнинг гапи бор: “қирқ йил қирғин 
бўлса ҳам, ажали етган ўлади”, Зулфия – “Хў-
жайин, асло азият чекманг. Армиядан қаҳрамон 
бўлиб қайтасиз”. 1940 йилнинг октябрь ойигача 
сақладим бу хатларни. Лекин уларни октябрь 
ойида Иваново вилоятининг Иваново шаҳридаги 
234-сонли эвакогоспиталда йўқотдим. 

1940 йил 15 январдан 24 январгача Стерлита-
макда 880-сонли алоҳида ўқчилар батальонида, 
сўнг май ойигача Бошқирдистон АССР пойтахти 
Уфа шаҳрида 294-сонли гаубицали артиллерия 
полкида хизмат қилдим. Май ойида эса Кур-
ган вилояти, Шчадринск шаҳридаги 539-сонли 
зенит-артиллерия полкида хизматимни давом 
эттирдим. Бу ерда қорабулоқлик Мадалиевни 
учратдим.

Шу йил июнь ойида Удмурдистон пойтахти 
Ижевск шаҳрида 155-сонли ГАП (гаубичный 
артиллерийский полк)да хизматимни давом эт-
тирдим. Бу ерда сайрамлик Ниёзқул Ўрмонов 
ва манкентлик Қудратилла Ашуртаевлар билан 
учрашдим. 

1940 йилнинг июнь ойида Ереван шаҳрининг 
шимолий томонида жойлашган Канакер аҳоли 
манзилидаги 129-сонли гаубицали артиллерия 
полкида хизмат қилдим. 

1941 йил 22 июнь куни немис босқинчилари 
Тинчлик шартномасини хиёнаткорона бузиб, 
уруш эълон қилмай, мамлакатимиз чегарасини 
бузиб ўтди. Улуғ Ватан уруши бошланди. Уруш 
йилларида хизматни артиллерия қисмларида 
ўтадим. 129-сонли гаубицали артиллерия полки-
да, 294,155, 870, 468, сўнгги йилларда 167-сонли 
ҳарбий қисмлар таркибида жанг қилдим.

1941 йили 13 октябрда Ватан учун, Сталин 
учун немис босқинчиларига қарши курашиш мақ-
садида Таганрог шаҳрига келдик. Илк бор жангга 
шу ерда кирдим. Шу йили 29 октябрь куни Рос-
тов-на-Дону шаҳрига етиб келдик.

19 ноябрь куни бизнинг 129-сонли гаубицали 
артиллерия полки (тўп командири сержант Ми-
хайлов) 870-сонли полки тасарруфига ўтказилди. 
Шу куни Ростовни ҳимоя қилиш мақсадида шу 
шаҳарга келдик. Гуруҳимизда аскарлардан Ади-
рюха, Лихачёв, Черновлар ҳам бор эди.

21 ноябрда шиддатли жанглардан сўнг, Рос-
товдан вақтинча чекинишга мажбур бўлдик. 
Жангда чап тирсагимдан енгил яраландим, ле-
кин госпиталга бормадим. 

27 ноябрь куни Қизил Армия эрталаб соат 5да 
Ростов-на-Донуни қайта қўлга киритди. Немис-
лар чекина бошлади.

23 декабрда бизнинг 870-сонли полкимиз 
(ГАП) янги қўшимча куч олиш учун Ростов шаҳ-
ридан Ворошиловград вилоятининг “Красная по-
ляна” қишлоғига етиб келди ва бу ерда 1942 йил 
7 январгача бўлди. 

1942 йил 7 январь куни қисмимиз Вороши-
лов вилоятининг Красний шахтёр қишлоғига, 12 
январда Сталинград вилоятининг Наликинанск 
шаҳрига, 18 январь куни эса шу вилоятнинг 
Новая Александровка қишлоғига келди. 26 ян-
вардан 26 апрелгача шу қишлоқда душманга 
қарши жанг олиб бордик. Сўнг қисмимиз Харьков 
йўналишига, Северский Донец дарёсига келди. 
29 апрель куни қисмимиз Харьков вилоятида 
Советская қасабасига келди, бу ерда 12 майгача 
душманга қарши мудофаа жангини олиб бордик.

12 май куни эрталаб соат 8да Харьковни озод 

этиш учун душманга қарши ҳужум бошлаб, ғала-
ба қозондик.

 26 май куни қисмимиз Белий колодёз тума-
нидаги Шевченко қасабасига келиб, 15 июнгача 
мудофаа жангларини олиб бордик.

 16 июнь куни Харьков вилоятининг Вельхо-
водка қишлоғига келиб, бу ерда биринчи июнгача 
кураш олиб бордик. 1 июль куни Харьков йўнали-
шида ҳужум бошланди, бизнинг қисмимиз эса шу 
куни Стариосколни забт этишга ҳаракат қилдик.

11 июлда қисмимиз Сталинград вилоятининг 
Серафимович шаҳрига келди ва Дон дарёсини 
кечиб ўтди. 12 июль куни Алексеев туманидаги 
Алексеев қишлоғига келдик. 17 июль куни Ростов 
вилоятидаги Большой Биков қишлоғига, 26 июль 
куни Сталинград вилоятининг Красний Октябрь 
туманидаги Орловка қишлоғига етиб келдик ва 
28 июлда Сталиннинг 227-сонли буйруғи ўқиб 
эшиттирилди. Бу буйруқда “Россия буюк, лекин 
чекиниш мумкин эмас. Олдинда Волга, орқада 
– Дон. Бир қадам ҳам чекиниш мумкин эмас!” де-
йилган экан. 

1942 йили 1 август куни менга кичик сержант 

ҳарбий унвони берилди. 2 августда эса Ста-
линград вилоятининг Котельниково темир йўл 
станциясига душманга қарши жанг қилиш учун 
келдик. 4 августда ушбу станцияда фашистлар 
билан шиддатли жанг бўлди. Бизнинг ўт очиш 
позициямиз душман томонидан уч маротаба 
портлатилди, 50та танк бостириб келди. Бу вақт-
да командиримиз катта лейтенант Дудиннинг 
буйруғи билан батарея пана жойга ўтди. Мен тўп 
олдида соқчи бўлиб қолдим. Шу пайтда немис-
лар биз томонга яна 8та танкда бостириб кела 
бошлади. Оралиқ 400-500 метр чамасида эди. 
Ҳадемай, танклар яқинлашиб қолганида ўзимни 
ростлаб, 35та снарядни тўп олдига олиб келдим 
ва ўқладим. Белимда камарим, бошимда каскам 
йўқ эди. Танклар яқинлашди, мен уларга қарата 
ўт очдим. Биринчи танк ёниб кетди. Кейингилари-
га тўхтовсиз отавердим. 35та снаряд тугади. 8та 
танкдан 4таси ёниб кетди. Қолганлари бурилиб, 
ортга чекинди.

Атрофни сукунат эгаллади. Дудин менга қа-
раб, деди: “Раҳмат, ўртоқ Содиқов!”. Бу хизматим 
инобатга олиниб, полк командири мени “Қизил 
Байроқ” орденига тавсия қилди. Орденни олол-
мадим, лекин кўрсатган жасоратим учун 2000 
сўм мукофот пули олиб, уйга жўнатдим.

8 августда қисмимиз Сталинград вилоятидаги 
Городец қишлоғига келиб, 17 август куни Котлу-
бан қасабаси томон йўл олдик. Қисмимиз қаса-
банинг шарқий қисмида 23 августгача жанг олиб 
борди. 24 августда Рошчада, эртасига Верхнево-
дина қишлоғида бўлдик.

1 сентябрь куни батареямиз 468-сонли ҳарбий 
қисм тасарруфига ўтди. 6 сентябрда полкимиз 
Сталинград вилоятининг Панчино қишлоғида 
жанг олиб борди. 28 сентябрь куни артиллерия 
полкимиз Самофаловка шаҳрининг ғарбида жой-
лашиб, 1 октябргача душманга қарши жанг олиб 
борди. 

1942 йил 7 ноябрда, яъни Улуғ Октябрь ре-
волюциясининг 25 йиллиги муносабати билан 
сержант ҳарбий унвонини олиб, “Аълочи артил-
лериячи” нишони билан мукофотландим.

19 ноябрь куни эрталаб соат 9да армиямиз 

Сталинград йўналишида СССР Ҳарбий кучлари-
нинг Бош қўмондони ўртоқ Сталиннинг буйруғини 
шон-шараф билан бажариш учун немис босқин-
чиларига қарши ҳужум бошлади. Натижада, душ-
маннинг узоқ вақтга режалаштирилган мудофаа 
чизиғини бузиб ўтиб, шу куни фронт бўйлаб 20 
чақирим олға силжидик. Натижада, душманнинг 
330 минг кишилик армияси қамалга олиниб, ас-
карлар асирликка олинди.

20 ноябрда Руминиянинг уч дивизияси қамал 
қилинди ва аскарлари асирликка олинди. 24 
ноябрь куни эса Сталинград вилояти, Вороши-
лов номидаги дам олиш ҳудудига келиб, душман 
аэродромига қарата ўт очдик. Кўп ўтмай, аэрод-
ром 22 самолёти билан забт этилди.

11 декабрда Сталинград вилоятининг “Район 
5-Курганов” – ҳудудида бўлдик. Кечаси 12да биз 
томонга 4та немис танки ҳужум бошлади. Улар 
50-60 қадам яқинлашиб қолганларида ўт очдим. 
Натижада, 21та снаряд билан 3та танкни ишдан 
чиқардим. “Жасорати учун” медалига тавсия қи-
линдим.

12 декабрда тунги соат 23ларда душманнинг 

18та танки ҳужумга ўтди. Қаҳратон совуқ, тун қо-
ронғусида тўпдан отиб, нишонга теккизиш осон 
эмас. Шундай бўлса-да, 22та снаряд билан душ-
маннинг 4та танкини портлатиб юбордим. Полк 
командири “I даражали Ватан уруши” орденига 
тавсия қилди.

11-15 декабрь кунлари мен бошқарган тўп 
Сталинград вилоятидаги 5-Курган туманида жой-
лашди. 

Тун совуқ ва қоронғи эди. Ерда 20 см қалин-
ликда чамаси қор ётар эди.

Сталинград вилоятининг ери қаттиқ, сариқ 
тупроқ. Хандақ қазишга бир-икки соат вақт кета-
ди.

Тўп олдига бордим. 4та немис танки ракета 
ёруғидан фойдаланиб, ўт очиб келаётган экан. 
Тўпдан 21та снаряд отиб, танкларни бирин-кетин 
ёндирдим.

Бу воқеадан воқиф бўлган батарея командири 
катта лейтенант Богачёв мени койиди: “Немис 
танклари деб, ўз танкларимизни ёндирдинг. 
Шунинг учун мени сени отиб ташлайман”, деди. 
Комбатга ўзимизнинг танклар эмаслигини ис-
ботлаб берсам ҳам ишонмади. Мен унга шундай 
дедим: “Бизнинг танклар якка моторли, душман-
ники қўш моторли, шу сабабли овози паст чиқа-
ди”. Шунда ҳам кўнмади. Сўнгра йигитлар, тун 
сал ёришсин, шунгача ўртоқ Содиқовга рухсат 
беринг, ундан кейин маълум бўлади, дейишди. 
Комбат рухсат берди. Кун ёришганда ёниб ёт-
ган танкларни олдига ўзим бориб, ҳалок бўлган 
танкчиларнинг қўлидаги карталари, соатлари, 
ёнларидаги ҳужжатларни олиб келдим. Ниҳоят, 
комбат ишонганди, сўнг, “Раҳмат, ўртоқ Содиқов, 
мен адашган эканман, узр”, деди. 

Ушбу жасоратим учун ҳам “Жасорати учун” 
медалига тавсия қилиндим.

26 декабрь куни батареямиз Сталинград ви-
лоятининг Казачий курган тепалигига борди. Бу 
ерда 1943 йил 10 январгача душманга қарши 
жанг олиб бордик. 

1943 йил 10 январда армиямиз Сталинград 
бўсағасида ҳужумга ўтди. Натижада, душман-

нинг мустаҳкам истеҳкомини ёриб, ҳужум-
га ўтдик.

29 январь куни яраландим ва 12 фев-
ралгача даволандим.

12 февралда Карповка темир йўл стан-
циясига, 21 февралда Орлов вилояти, 

Елец шаҳрига келдик ва 24 февралгача бўлдик. 
25 февралда Елец шаҳридан жўнаб кетдик. 27 
февралда Орлов вилоятидаги армиямиз ҳужум-
га ўтди. Натижада, 4 аҳоли манзили душмандан 
озод этилди.

21 март куни Орлов вилоятидаги Козёрка ту-
манида жанг олиб бордик. 29 мартда қисмимиз 
167-сонли ҳарбий қисм тасарруфига ўтди.

29 мартдан Орлов вилоятининг Левенский 
туманидаги Ровеньки қишлоғида 13 июнгача 
бўлдик. 

1943 йил 2 май кунида “I даражали Ватан уру-
ши” орденини (иккинчисини) олдим.

15 июнда ушбу вилоятдаги Муромец туманига 
бориб, 1 июлгача жанг қилдик.

10 июль куни Орлов вилоятидаги Молотичи 
қишлоғида шиддатли жанглар бўлди. Уларда 
Родинов бошқарган батарея немис босқинчи-
лари ҳужумини қайтаришда жасорат кўрсатди. 
Родионов батареяси немисларнинг 24та танкини 
ёндириб, Родионов ва Резников бу жасорати 
учун “Совет Иттифоқи Қаҳрамони” унвонига са-
зовор бўлдилар. Бу жангларда полкимиз 58та, 
мен немиснинг 3та танкини ёндирдим. Бу хизма-
тим учун яна бир бор “Жасорати учун” медалига 
тавсия қилиндим. Бу танклар жанггида Бўтабой 
Содиқов ҳалок бўлди, деган гап тарқалди. Бу 
гапдан хабар топган полк командири подполков-
ник Бутко мени излаб келди ва ҳаёт эканлигимни 
кўриб, хурсанд бўлди. Ушбу жангдан кейин Бутко 
полкини фашистлар “каллакесарлар полки” деб 
овоза тарқатди.

15 июль куни бизнинг армиямиз Орёл-Курск 
йўналишида ҳужумга ўтди. Ушу ҳужум натижа-
сида душман қўшинлари ёппасига чекина бош-
лади. 26 август куни полкимиз (167 артиллерия 
полки) Украина Республикасининг Севск шаҳри-
ни душмандан озод этиш мақсадида шу шаҳар 
атрофида қарши ҳужумга тайёрланди ва кундузи 
соат 11лар чамасида шаҳар озод этилди. Сўнг 
Украина Республикасининг шимолий ҳудуди не-
мис босқинчиларидан озод этилди.

23 сентябрь куни Десна дарёсини кечиб ўтдик.
1 октябрь куни мен полк командири под-

полковник Буткодан жанговор буйруқ олдим 
ва Днепрни кечиб ўтишга киришдим. Осмонда 
немиснинг 17та бомбардимончи “Юнкерс” ва 
уларни қўриқлаб юрган “Мессершмидт” қирувчи 
самолётлари ҳаводан бомба ташлар, тўплардан 
тинмасдан ўқ ёғдирарди. Дарёнинг ғарбий қир-
ғоғига чамаси беш метр қолганида, душман сна-
ряди солнинг орқа томонига тегиб, узиб юборди. 
Бироқ биз ваҳимага тушмадик: дарё бўйига 
сакраб тушиб, солни тортиб, қирғоққа чиқардик. 
Ўтиб бўлгач, “Ўтдим, буйруғингиз бажарилди”, 
дея имо-ишора билан командирга рапорт бер-
дим. У ҳам тушунди-да, “раҳмат!” ишорасини 
қилди. Шундай қилиб, Днепрдан биринчи бўлиб 
кечиб ўтдим.

9 октябрда ҳам шиддатли жанглар бўлди. 
Мақсадимиз Днепр дарёсининг ўнг қирғоғида 
плацдармни кенгайтириш ва мустаҳкамлаш эди. 
Бу ерда 17 октябргача жанг қилдик.

17 октябрда менинг барча хизматларимни: 
16та ёндирилган танк, душманнинг 700 аскар 
ва зобитини ўлдирганимни, 4та артиллерия ва 
миномёт батареясини, 4та “Фердинанд” танкини 
“янчиганим” учун, шу билан бирга, Днепрдан би-
ринчи бўлиб ўтганим инобатга олиниб, дивизия 
ва полк командирлари “Совет Иттифоқи Қаҳра-
мони” унвонига тавсия қилишди.

3 ноябрда Украина пойтахти Киев шаҳри то-
мон ҳужум бошланди. 6 ноябрда эса шаҳар не-
мис босқинчиларидан озод этилди. 

13 ноябрда Житомир шаҳри озод қилинди. 16 
ноябрь куни Житомир вилоятидаги Верси қишло-
ғига бордик.

1944 йил 1 январда Глебовка ва Шепетовка 
йўналишларида жанглар олиб бордик.

7 январда Шепетовкага ҳужумга ўтдик. 10 
февралда иккинчи марта ҳужум қилдик ва 25 
февралгача жанг олиб бордик.

17 февралда Киев шаҳрига келиб, 22 феврал-
гача бўлдик. Мен билан бирга Совет Иттифоқи 
Қаҳрамонлари капитан Стрижак, капитан Си-
доров, катта сержант Варава ва кичик сержант 
Николаев, кичик лейтенант Журавлёв ва Украина 
ССР Олий Кенгаши депутати майор Опрев бирга 
бўлдилар.

Ушбу рисола фашизм устидан қозонилган 
Буюк Ғалабанинг 80 йиллигига ҳамда Улуғ 
Ватан урушида қаҳрамонлик кўрсатган, она 
қишлоғига қайтмаган – хоки жанг майдон-
ларида қолиб кетган уруш қурбонларининг 
муқаддас хотирасига, шунингдек, урушдан 
омон қайтиб, она юрт равнақи йўлида тер 
тўккан мард ва фидойи ҳамюртларимиз-
нинг муқаддас хотирасига бағишланади.

 БЎТАБОЙ СОДИҚОВНИНГ 
ЖАНГОВАР ХОТИРАЛАРИ

22 февралда Киевдан урушга жўнаб кетдик. 25 
февралда бошқа йўналишга йўл олдик. 4 март куни 
Тернополь вилояти, Бурлик қишлоғида душман му-
дофааси ёриб ўтилди. Шу куни жангда мен немис-
нинг “Фердинанд” танкини яксон қилдим.

1944 йил 12 март куни қисмимиз Тернополь шаҳ-
рига келди. Бу ерда 15 апрелгача жангларда ишти-
рок этдик.

15 апрелда немис қўшинлари тамомила тор-мор 
этилди. Душманнинг 16 минг аскар ва зобити бор 
эди.

20 апрелда қисмимиз Тернополнинг ғарбига ўт-
дик.

Кўп ўтмай шу 1-Украина фронти штабида ўтган 
махсус кенгашда иштирок этдим. Шу ерда ўзбек 
қизи тиббиёт ҳамшираси катта лейтенант Сайёра 
Мажидова билан мулоқотда бўлдим.

14 июнда Москва шаҳрига келдим. 15 июнда 
Иваново ҳарбий-сиёсий билим юртига келиб, 
234-сонли эвакогоспиталда 18 октябргача бўлдим. 

20 октябрь куни турмуш ўртоғим Зулфия ўғлим 
Ирисмат билан келди. Буни қарангки. Ирисматни 
танимай: “Бу ким?” дея сўрабман. Зулфия жонажон 
дўстим Совет Иттифоқи Қаҳрамони Филип Ахаев 
ва Сайрамдаги “Қизил Октябрь” жамоа хўжалиги-
дан бўлган Ивановнинг қизи Лиза билан ҳам тани-
шиб олди.

1 ноябрда ИВПУ билим юрти бошлиғи генерал-
майор Богачёв менга бир ой таътил берди ва уйга 
жўнаб кетдим. 8 ноябрда Сайрам қишлоғига кел-
дим. 11 ноябрда Қорамурт, 12 ноябрда Қорабулоқ, 
15 ноябрда Манкент қишлоқларида бўлдим.

4 декабрда Алматига жўнаб кетдим. Мен билан 
бирга Саид тоғам, аёлим Зулфия ва обкомдан лек-
тор бўлди.

5 декабр куни ҚозССР Вазирлар маҳкамаси раи-
си Ўндасиновнинг қабулида бўлдик. 

12 декабрда Қозоғистон Ҳукумати идорасида 
қабулда бўлдик. 15 декабрда Сайрам қишлоғига 
қайтиб келдик.

1945 йил 1 февралда ўғлим Ирисматнинг суннат 
тўйи бўлди. 28 февралда ИВПУга жўнаб кетдим.

27 мартда урушга жўнаб кетдим, 1-Украина 
фронтига келдим. 

1945 йил апрель ойининг сўнгги кунларида Жа-
нубий Берлинда немис қўшинларини тор-мор этиш 
учун бўлган жангларда иштирок этдим.

9 май куни Улуғ Ватан уруши немис-фашист бос-
қинчилари устидан ғалаба билан тугади. Бу уруш 
Чехословакия Республикасининг пойтахти Прага 
шаҳрини озод этиш билан якунланди.

1945 йил 20 май куни Ғалаба намойишида қат-
нашиш учун Москвага келдик. Мен билан бирга 
Ленгер туманидаги Советское қишлоғидан гвардия-
чи катта сержант Иван Сердюков ҳам тантанада 
иштирок этди.

1946 йили июнь ойида СССР Олий Совети Пре-
зидиумининг фармонига биноан Совет Армияси 
сафидан тинч меҳнат қучоғига қайтиб келдик. 
Сентябрь ойидан эътиборан 1954 йил охиригача 
Бозорқопқа ва Чимкентқопқа қишлоқ кенгашлари-
да ижроқўм раиси, сўнгра кенгаш раиси сифатида 
фаолият юритдим. Сўнг “Қизил Октябрь” жамоа 
хўжалигида ҳисобчи, 1956 йилдан 1974 йил январь 
ойига қадар “Казсельхозтехника” ремонт-механика 
заводида катта ҳисобчи бўлиб меҳнат қилдим.

1974 йилда соғлигим туфайли ўз ихтиёрим билан 
ишдан бўшадим.

 Қаҳрамон ҳақида қўшиқ
(Совет Иттифоқи Қаҳрамони 

Бўтабой Содиқ ўғлига)

Эл бошига иш тушганда ўйланмай, 
"Лаббай", дея ёрдамга шай югурдик.
Она юртни нокасларга топтатмай 
"Қўриқла", деб, юракларга буюрдик.

Жанггоҳларда жавлон урдик, жон чекиб,
Ғаддор, манфур ёвни енгмоқ қасдида.
Ҳар жангчининг кўксидаги армони
Шу эмасми, шу эмасми аслида.

Азиз дўстим, елкадошим Бўтабой, 
Дилдан севиб ўсдинг юрту элингни.
Ўчган шамни жанг-ла қайта портлатдинг
Она меҳри тупроқ ёқиб дилингни.

Қирқдинг ёвнинг ҳаром-ҳариш қадамин, 
Пок булоғу, дарё ҳамда тоғлардан.
Мана бугун шодлик қўнган Ватанда 
Ардоқдасан жой олиб қароғлардан.

Болаликдан тепкилашган дўстимсан,
Мен-чун танда жонимдан ҳам яқинсан.
Алпомишдай ёвга қирон етказиб
Юрагимга олов солган чақинсан.

Авлодларга совға қилдик осойиш,
Сақлаб қолдик ҳақиқат ва бирликни.
Сендай бўлар, Бўтабой, дўст дегани
Ер юзида ардоқлаган ҳурликни.

Ўша йиллар кўз олдимда ҳали ҳам
Малъунларнинг қилган қирғинбароти.
Оналарнинг ялангоёқ қор кечиб
Фашистларни қарғаб қилган фарёди.

Қолганида ловуллаган ўт ичра,
Беларуснинг Минск деган шаҳари.
Ёрдам учун отилдик оловларга
Ўрис, қозоқ ва ўзбек болалари.

Ҳимоялаб олиб қолдик душмандан,
Етказмасдан салтанатга зарра дарз.
”Юртим учун” дея сермаб қилични 
Байроқ қилдик дўстлик ишин билиб фарз.

Шундан буён оқиб ўтди қанча сув, 
Давраларда авжга чиқди ҳазиллар.
Лекин бизга қонли кўйлак кийдирган
У дамлардан ҳамон қалбим безиллар.

 Сабанбай КАРИМБОЙ ўғли.
Қозоқ тилидан Журъат

 (Ирисали Жуманов) таржимаси.                                                                                                                                      

Мираҳмад Мирхолдор ўғли 1937 
йили 5 майда Сайрам қишлоғида 
деҳқон оиласида туғилган. Қўш 
диплом соҳиби – 1953-1958 йил-
ларда Ўрта Осиё Давлат дорил-
фунини ва 1962-1967 йилларда 
Тошкент қишлоқ хўжалиги инсти-
тутини тамомлаган. 

Журналистиканинг нонини та-
тиб кўрган малакали мутахассис 
туман ва Республика рўзнома-
ларида ишлади. 1959-1963 йил-
ларда “Қирғизистон ҳақиқати” ва 
Сайрам тумани “Меҳнат байроғи” 
газеталарининг мухбири, бош 
муҳаррири, бош муҳаррир ўрин-
босари, Сайрам тумани комсомол 
қўмитасининг котиби, 1966-1968 
йилларда Аҳмад Яссавий (собиқ 
Ленин) номли жамоа хўжалигида 
раҳбарлик лавозимларида фао-
лият юритди. 

Шу билан биргаликда, умумин-
соний ва миллий, ижтимоий ва 
маданий қадриятлар мавзуида 
қалам тебратди. Сайрам тарихи, 

сайрамликларнинг маънавий ва 
маданий меросини ўрганиш, тўп-
лаш ва авайлаб-асрашдек хайрли 
ишга қўл уриб, “Сайрам тарихи” 
музейини ташкил этди.

 Ана шу соҳадаги саъй-ҳаракат-
лари маҳсули сифатида “Юсуф 
Сарёмий”, “Сайрам тарихи”, “Аҳ-
мад Яссавий”, “Шажара ва насаб-
нома тарих учун солнома”, “Илғор 
сабзавоткорлар тажрибаси” номли 
рисолаларни Алмати ва Шимкент 
нашриётлари томонидан китоб-
хонларга тақдим этган, Тошкентда 
Ўзбекистон Республикаси “Фан” 
нашриётида “Ҳазрати Хожа Аҳмад 
Яссавий юрти“ ҳақида ҳикоя қи-
лувчи рисоласи чоп этилди. 

1959 йилдан Совет Иттифо-
қи, 1991 йилдан эса Қозоғистон 
Журналистлар уюшмаларининг 
аъзоси. Мираҳмад Мирхолдор 
ўғли “Аҳмад Яссавий”, “Сайрам 
авлиёлари” хайрия жамғармала-
рида фаолият юритиб, Сайрам 
қишлоғидаги тарихий обида ва 
ёдгорликларни сақлаш ҳамда таъ-
мирлашга салмоқли ҳисса қўшди. 
Унинг тарбиявий, илмий, тарихий, 
маданий, мерос, масалаларига 
бағишланган 40дан зиёд асарла-
ри, жумладан, Шимкент, Алмати, 
Тошкент, Истанбул шаҳарлари-
даги нашриётларда ўзбек, қозоқ, 
рус, инглиз ва турк тилларида чоп 
этилди. Таниқли олим бир неча 
бор ЮНЕСКО ташаббуси билан 
уюштирилган жаҳон анжуманла-
рида маърузалар қилган. 

У Сайрам тарихий му-
зейининг пойдеворини 
яратган шахс. Музейдаги 
6 мингдан зиёд осори-
атиқаларни жамлаш ва 
уларни асрашда тарихчи 
олимнинг хизматлари бе-
қиёсдир. 

Мираҳмад Мирхолдо-
ров тарих, маънавият 
ва маданиятни тарғиб 
қилишдаги кўп йиллик 
самарали хизматлари 
учун “Ҳурмат белгиси” 
ордени, “Шапағат”, “Меҳ-

нат шуҳрати”, “Жамоат фидойиси”, 
Йил одами – 2000, “Сайрам тума-
нининг фахрий фуқароси”, “Қозо-
ғистонда хизмат кўрсатган жамоат 
арбоби” унвонлари, Қозоғистон 
Республикаси Маданият вазир-
лиги, турли жамоат ташкилотла-
рининг фахрий ёрлиқ, диплом ва 
ташаккурномалари билан тақдир-
ланган. У бир неча бор Сайрам 
тумани ҳамда Сайрам қишлоқ Кен-
гашлари депутати этиб сайланган. 

Мираҳмад Мирхолдоров тур-
муш ўртоғи Қумри ая билан 5 ўғил, 
2 қизни тарбиялаб, вояга етказиш-
ган. Қумри ая узоқ йиллар мактаб-
да устозлик қилиб, нафақага чиқ-
қач, тўққиз йил мобайнида Сайрам 
ўлкашунослик-этнографик музейи-

да илмий ходима ва экскурсовод 
бўлиб ишлаган. У экспонатларни 
тўплаш, уларнинг тарихини ёри-
тиш, ўлка топономикаси тарихи 
ва халқ оғзаки ижоди намуналари 
– лапарларни йиғишда жонбозлик 
кўрсатган. 

Профессор Мираҳмад Мирхол-
доров – ўлкамиз тарихининг би-
лимдони, араб имлосидаги китоб 
ва қўлёзмаларнинг таржимони, 
ўз касбининг фидойиси, ажойиб 
устоз, тиниб-тинчимас, обрў-эъти-
борли, ватанпарвар инсон эди.

Мираҳмад Мирхолдоровни на-
фақат Сайрамда, хатто Ўрта Осиё 
мамлакатлари, Туркияда ҳам кўп-
чилик танийди. Унинг асарларини 
ўқимаган, тадқиқотларига му-
рожаат қилмаган, ундан асосли 
манба сифатида фойдаланмаган 
олим деярли йўқ. Чунки муаллиф 
сифатида ҳар бир хабар, ҳар 
шарҳ, ҳар бир сана ва ҳар бир 
маълумотни жуда чуқур синчик-

лаб, узоқ жиддий ўрганиб чиққан. 
Қолаверса, унинг китоблари муал-
лифнинг ўттиз-эллик йиллик меҳ-
нати самараси.

М. Мирхолдоров ўзининг дол-
зарб мақолалари, ранг-баранг, 
сержило очерклари, лавҳалари, 
ўткир фельетонлари билан кўп-
чиликка танилган. У ўз ижодида 
кўпинча ҳазрати инсонни – диёри-
мизнинг меҳнат аҳлини улуғлайди. 
Унинг “Сайрам тарихи” рисоласи 
муаллифнинг мустақил йирик 
асарларидан биридир. 

Унда Сайрам тарихи, кўҳна 
диёрнинг узоқ ўтмиши кўпгина 
тарихий манбаларга асослан-
ган ҳолда ёритилади. Китоб беш 
қисмдан иборат: аввало, муаллиф 
Сайрамнинг 2600га тенг ёшини та-
рихий ҳужжатлар билан асослаш-
га ҳаракат қилган. Иккинчи қисми 
– ҳокимлар, шаҳарнинг Буюк Ипак 
йўлидаги мавқеи, Сайрамга қилин-
ган қирғинбаротлар, ҳужумлар ва 
урушлар, тикланиш даври китоб-
нинг асосий мавзуси. Китобнинг 
учинчи қисмида бундан минг йил 
илгари ёзилган “Рисола” матни 
айнан берилган. Тўртинчи қисми-

да кейинги пайтларда ўтказилган 
экспедиция ва қазиш ишлари на-
тижалар тилга киради. Бешинчи 
қисми Сайрамдаги алломалар ва 
авлиёларга бағишланган бўлиб, 
уларнинг дафн этилган жойлари 
тўғрисидаги маълумотлар келти-
рилган.

Мираҳмад Мирхолдоров рисо-
ласида таъкидлашича, Сайрам 
қадимда Буюк Ипак йўлидаги 
йирик шаҳарлардан бири бўлган. 
Тарихий манбалар гувоҳ бери-
шича, унинг вужудга келганига 
уч минг йилга яқинлашиб қолди. 
Унинг кўҳна ва кўп қиррали тарихи 
жаҳон олимларини ўз эътиборига 
тортиб келган. 

Бу ўлка бир неча бор босқинчи-
лар ҳужумидан вайронага айлан-
ган. Тарихий маълумотларга кўра, 
тўққиз аср давомида Сайрамга ўн 
уч марта чет эл босқинчилари ҳу-
жум қилган. Ҳар бир уруш ўзидан 

харобалар қолдирган. Лекин Сай-
рам ўзининг табиати ва матонатли 
халқи туфайли қайта тикланавер-
ган.

 Мираҳмад Мирхолдор ўғлининг 
“Сайрамлик аллома, фузало, 
бузруглар” китобларида юрти-
мизда етишиб чиққан бир неча 
буюк мутафаккир, бузруглар ҳақи-
да ҳикоя қилади. Юртимиз тарихи, 
унинг азиз фарзандлари фаолия-
ти ҳақидаги маълумотлар қатағон-
лик йилларида йўқотиб юборил-
ганди. Мираҳмад Мирхолдоров ўз 
асарида уни тиклади. Сарғайган 
саҳифалар қатидан халқ тилидан 
тўпланган ушбу битиклар келгуси-
да янада тўлдирилади...

Хуллас, ушбу китобни ўқиб 
чиқиб, яна унинг кенгайтирилган 
“Юсуф Сарёмий”, “Аҳмад Яс-
савий”, “Шажара ва насабнома 
тарих учун солнома”, “Илғор саб-
завоткорлар тажрибаси” деган 
рисолаларни ўқиб чиққан ўқувчи, 
Сайрамнинг тарихи, унинг алло-
ма ва фузалолари ҳақида тўлиқ 
тасаввурга эга бўлади ва ҳозирги 
дариломон ҳаётига қандай эриш-
ганига ишонч ҳосил қилади. Ҳам-
да муаллифнинг таклифларига 
қўшилади.

Мираҳмад Мирхолдоров “Ша-
жара ва насабнома тарих учун 
солнома” китобида Аҳмад Яс-
савийнинг туғилган жойи ҳақида 
олимлар хилма хил фикрларга 
тўхталиб, унга аниқ ва ишончли 
асосли фикр ва манбаларни кел-
тиради. 

Шу билан бирга, Мираҳмад 
Мирхолдоров ҳамюртимиз Аҳмад 
Яссавийнинг – туркий халқлар 
орасида янги бир тасаввуфий 
тариқат яратган ва тасаввуф шеъ-
риятига асос солган мутасаввиб 
ижодкор сифатидаги фаолиятини 
чуқур ўрганиб, у ҳақида китоб 
ёзиши билан бирга, янги “Ҳикмат”-
ларини тўплаган ва бу қўлёзма-
ларини нашр этилишга муяссар 
бўлмаган бўлса-да, фарзандлари 
Миролим ва Мирислом Мирхолдо-
ровлар саъй-ҳаракатлари орқали 
ушбу ҳикматлар 2022 йил Халқаро 
Аҳмад Яссавий жамғармасининг 
президенти, Аҳмад Яссавийнинг 
невараси Исматилла Яссавий 
муаллифлигида Истанбулда “Де-
вони ҳикмат Аҳмад Яссавий ҳик-
матлари” китобига киритилиб, чоп 
этилган. 

 Бир с ўз билан шуни таъкид-
лаш мумкинки, хассос қаламкаш, 
фидойи инсон Мираҳмад Мир-
холдоров ижодий баркамолликка 
эришган, савоб иш йўлида қилган 
холис хизматлари юксак эътироф-
га сазовор ва барҳаётдир.

Камолжон ШОДИМЕТОВ, 
Халқаро Экология, табиат

 ва инсон хавфсизлиги
 фанлари Академияси 

ҳақиқий аъзоси, академик.

Шундай инсонлар бўла-
дики, ўзидан кўра кўпроқ 
бировларни ўйлайди, оила-
сидан кўра жамоатни устун 
қўяди. Халқ йўлида, ҳақ йў-
лида, миллий ифтихор ва 
қадрият йўлида, ўзлигини 
англаш, миллий бойликни 
ва меросини асраш йўлида 
тинмай изланади ва кура-
шади. Бундайлар халқнинг 
чинакам фидойилари бў-
лади. Мираҳмад Мирхол-
доров шундай мўътабар 
инсонлардан эди. 

Қадри улуғ, 
қалби дарё инсон эди... 

Ҳидоят сари

Буюк Даштнинг улуғ алломалари
(Давоми. Боши ўтган сонларда).

Бобо Мочин Абдурауфни қўлтиқлаб 
ҳаммом сари олиб кетди.

Уни ширяланғоч қилиб ечинтирди. 
Ҳаммом ходимига буюрдики, бу йигит-
нинг етти қат терисини шилиб олсанг 
ҳам майли, вале киндигида кири қол-
масин…

Ҳаммомдан Абдурауф қушдек ен-
гил бўлиб чиқди. Бобоқул унга янги 
иштон-кўйлак, хирқа кийдирди. Бо-
шига тахи бузилмаган тақя қўндирди, 
оёғининг остига қўнжли этик ташлади. 
Сўнг ошпазнинг олдига етаклаб борди. 
Ҳазил аралаш унга пўписа қилди: «Ма-
на бу дарвишга уч кун тўйгунча томоқ 
бер! Уч кунда бўридай қилмасанг, қор-
нингни ёраман, билиб қўй!»

Ошпаз гоҳида Бобоқулнинг ҳазили 
чинга айланиб кетишидан қўрқарди, 
қуллуқ қилди.

Тўрт-беш кунда Абдурауф ўзига 
келди. Рангига қон югурди.

Қаддини тикиб, оёғида бемалол ту-
радиган бўлди. Бобоқул уни даст кўта-
риб, бир-икки силтади-ю, «Энди хотин 
олсанг, ярайдиган бўлибсан, бола!» 
деб ерга қўйди.

– Юр, пиримнинг ҳузурига кирамиз!
Абдурауф юраги дукиллаб Бобоқул-

га эргашди. Бисмилло, деб бўсаға ҳат-
лади-ю, тўрда халифалари Муҳаммад 
Донишманд билан Ҳаким Сулаймон 
ўртасида ўтирган авлиё бобосини кў-
риб, чўк тушди. Кўнгли бир хил бўлиб 
кетди. «Авлиё бобо!» демоқчи бўлиб 
оғиз жуфтлади.

Бироқ томоғига бир нима тиқилди, 
кўзларига қуйилиб ёш келди. Калла-
сини хам қилиб, сукут сақлаб ўтира-
верди. Ниҳоят, Шайх ул-машойихнинг 
таниш, мулойим товуши эшитилди:

– Мунда келинг, Абдурауф!
Абдурауф тиззалаб олға силжиди. 

Ҳазратга тўрт-беш қадам қолганда 
тўхтади. Ердан бошини кўтариб, ав-
лиё бобосининг кўзларига ботинмай-
гина боқди. Бу нигоҳда ҳам тазарру, 
ҳам илтижо, ҳам умид зуҳур этар эди.

Шайх йигитга кўз қирини солди. Сў-
ради:

– Қандоқсиз энди?
Илк даъфа йигитнинг тили калимага 

келди:
– Сизни кўриб, дардимнинг ёртиси 

кетди, авлиё бобо.
– Йигит киши шундоқ бўлурми, ўғ-

лим? – деди Шайх, – чўлдаги гиёҳ ша-
мол турса эгилади, вале боз қаддини 
ростлайди. Игнадек бойчечак қаттиқ 
ерни тешиб, ёруғ оламга интилади. 
Сиз инсонсиз, ўшал бойчечакдек ку-
чингиз йўқми? Эр кишининг зийнати 
қувват, шижоат, сабр. Сиз навқирон 
ёшдасиз, олдингизда ошиб ўтадиган 
тоғлар, кечиб ўтадиган сойлар туриб-
ди. Бундоқ ҳасрату надомат бирла 
нечук аҳли аёлингизни тарбият қил-
ғайсиз, танангизга бир ўйлаб кўринг. 
Йигитман, деб белингизга белбоғ 
бойлабсизми, бас, марднинг амалин 
қилинг-да, ўғлим!

Абдурауф қўл қовуштириб, бошини 
эгди:

– Осийлик қилдим, кечиринг, бобо… 
– Осийлик эмас, ожизлик қилдингиз. 

Ўзингизни қўлга олинг.
Мана бу оғаларингиз бирла эртан 

уйингизга борасиз. Аҳли аёлингизни 
келтирасиз. Бу иккиси заифангизнинг 
зинодин холи эканлигин исботлаб, 
Ғайбуллонинг отасини топиб беради-
лар. Боринг, бугунча дам олиб туринг. 
Икки йилдирки, Абдурауфнинг кўкра-
гида бир жароҳат бор эди. У лайлу на-
ҳор вужудини ёндириб турарди. Авлиё 
бобосининг тўрт оғиз калимаси бул 
жароҳатга малҳам қўйгандек бўлди. У 
ғайритабиий бир қувват ила тикка бўл-
ди ва орқаси билан юриб энкайганча 
чиқиб кетди.

Шайх халифаларига ҳам ижозат 
берди.

– Эртанинг тадоригин кўринглар. 
Бобоқулга айтинг, уч улов ҳозирласин.

Шайх ёлғиз қолиб, хаёлга берилди. 
«Аёл зинодин холи. Бу равшан. Хўш, 
Ғайбуллонинг падари ким бўлди?»

Ҳазрат тасбеҳ ўгириб, кўзларини 
юмди. Носут оламини, лоҳут оламини 
кезиб, муаммонинг ечимини излади. 
Қалб нигоҳини Қайнарбулоққа қарат-
ди. Тағин бултургидек катта боғда ўроқ 
кўтариб юрган қорасоқол, миқти йигит-
ни кўргандай бўлди. Ана, у ўроғини ер-
га қўйди. Эски чопонининг йиртиғидан 
бир парча момиқ суғуриб олди…

Қўшни боғда эса, сурати зебо бир 
жувоннинг шарпаси пайдо бўлди. Заи-
фа бузоқ етаклаб борарди. Тўсатдан у 
бошвоқни қўйиб юборди-ю… ҳолсиз-
ланиб ерга ўтирди…

Илми ғайб, савқи табиий шарофати 
ўлароқ Шайх Ғайбуллонинг дунёга ке-
лишига сабаб бўлган мўъжизани кашф 
этгандек эди. Кўнгли ёришди. Такбир 
айтди. Арзу самоларнинг танҳо эгаси-
га шукрона келтириб, ўрнидан турди.

Эрталаб сафар олдидан Шайх икки 
халифасига мушкулот ечимини айтди:

– Йигирма чоғлиқ навжувонни тўп-
ланг. Уй тўрига ҳижоб тортсинлар. Уч 
газлик ип олинсин. Ипнинг бир учи 
заифанинг билагида, бир учи йигит-
нинг қўлида. Шайх маъноли кулди.

– Бу ёғи ўзларининг нафсониятла-
рига ҳавола. Бирингиз Донишманд, 
бирингиз Ҳаким. Омин! Ал-муфлис 
омонуллоҳ, дейди ояти карима. Бена-

воларни Аллоҳ ўз ҳимоясига олармиш.
Уч отлиқ йўлга тушди. Шайх улар-

нинг ортидан узоқ тикилиб қолди.
Қайнарбулоқ икки-уч фарсах келар 

эди. Жадаллаб юрилса, икки соатда 
етса бўларди. Отларини йўрттириб 
кетар экан, уч йўловчининг хаёлида 
уч хил фикр чарх уради. Сўфи Дониш-
манд ўйларди: «Заифанинг билагига 
ип боғлиқ. Ипнинг бир учи бегона йи-
гитнинг қўлига уланган. Хўш, ип таранг 
тортилганда кимнинг юраги безовта 
бўлмоғи керак? Заифанингми ва ё 
анови синовга келган йигитнингми? 
Пир, у ёғи ўзларингизга ҳавола деди-
лар».

Сулаймон ишроқ илмини эгаллаган, 
яъни бировларнинг фикрини ўқиш иқ-
тидорига эга эди. Савқи табиийси ила 
Донишманднинг хаёлидаги сўроқни 
илғаб олди.

– Орий рост, Сўфи, – деди у, – ками-
на ҳам шундоқ ўйда эдим.

Ул муштипар аёл бегона эркакка 
яқинлашмаган, ва-лекин силаи раҳми-
га ўшал қорасоқолнинг пуштидан бир 
қатра ўтган. Воажаб! Бул нечук мўъжи-
зот, Сўфи?».

– Қайнарга борайлик-чи, гўдакнинг 
отасини топсак, ўзидан сўрармиз.

– Топол этмасак-чи?
– Унда Ҳаким Сулаймон бирла Сў-

фи Донишманднинг пир олдида юзла-
ри қаро бўлади. Иншоолоҳ, бул савоб 
ишда раҳмон эгам мадад бергай.

Абдурауфнинг фикри-зикри хотини-
да эди: «Зебохон келармикан, келмас-
микан? Урмадим, сўкмадим, талоғини 
бермадим. Уч болага (у бегона гўдак-
ни саноққа қўшгиси келмади) раҳм 
қилса, уйга қайтар. Ишқилиб, мана 
бу оғалар мендин бўлмоғон боланинг 
отасини топиб, аёлимни оқ юзлик қи-
лишсин-да. Эй худойим-ей, ўзинг қўл-
лағайсан…»

Абдурауф ҳовлисига кирди-ю, 
«Энажон!» деб қичқирди.

Садо чиқмади. У атрофига аланг-
лаб, гирён бўлиб турган эди, боғ 
тарафдан бир даста шох-шабба қўл-
тиқлаб, онаси чиқиб келди. Абдурауф 
«Эна! Энажоним!» деб волидасининг 
истиқболига чопди. Онаси тўхтади. 
Ўғлини танимади. Йиғлайвериб, унинг 
кўзлари хира тортган эди.

– Ҳай, сан кимсан, болам? – деди, 
озода кийинган адлқомат йигитга қа-
раб.

Абдурауф учиб бориб, энасини қуч-
ди.

– Сизни куйдирган девона ўғлингиз-
ман, энажон!

Она дилбандини товушидан таниди: 
«Тирикмисан, болам, қўзичоғим!» де-
ди-ю, ҳушидан кетди. Ҳисомиддин оқ-
соқол Шайх-ул машойихга берган ваъ-
дасининг уддасидан чиқолмай, чўчиб 
юрарди. Абдурауфнинг ўз оёғи билан 
келгани унинг учун нажотдек туюлди. 
Ўзи усти ёпиқ арава топди. Абдурауф 
билан бориб, Зебохонларни кўчириб 
келди. Сўнгра шотирларига буюриб, 
Абдурауфнинг ҳовлисига йигирмага 
яқин ёш-ялангни тўплаттирди.

Пешинга бориб, Абдурауфнинг уйи-
ни меҳмон босди. Катта уйнинг тўрида 
оқсоқол, кент қориси, масжид имоми, 
икки-уч мулла, Зебохоннинг уруғлари 
ўтиришибди. Бурчакка ҳижоб тортил-
ган. Парда ортида Зебохон янгаси би-
лан бўлажак синовни кутадилар.

Ҳаким Сулаймон дуо қилди: «Алло-
ҳумна саййирна аҳлул имтиёзи. Э, ҳо-
жатбарор эгам, ўзинг бизни имтиёзли 
бандаларингдин қилғойсан».

Сўфининг имоси билан бир ўрам ип 
келтирдилар.

Ипнинг бир учини Зебохоннинг би-
лагига, иккинчи учини пардадан тўрт 
қадамча берида чордана қурган йи-
гитнинг қўлига боғладилар. Гувоҳлар, 
Ҳазрати Султоннинг бу икки халифаси 
не каромат кўрсатар экан, дегандек, 
бир-бирларига ажабланиб боқадилар, 
елка қисиб қўядилар.

Сўфи Донишманд ҳижоб тарафга 
қараб деди:

– Синглим, безовта бўлсангиз, уял-
май ипни тортинг. Бу амал бирла сиз 
бегуноҳ эканлигингизни исботлайсиз.  
Ҳаким Сулаймон ёнидаги йигитга ўги-
рилди:

– Бул талаб сизга ҳам тааллуқли, 
уқдингизми? Ҳолатингиз ўзгарса, ипни 
тортинг.

Бир дақиқа, икки, уч дақиқа ўтди. 
Лекин на ҳижоб, на бегона йигит та-
рафдан ип тортилмади. У икки ўртада 
муаллақ осилиб турарди. Сулаймон-
нинг амри билан кўрпачага ўзга йигит 
чўк тушди. У бир пардага, бир қўлига 
қараб, негадир кулиб қўйди. Ип эса, 
бояги-боягидек салқи ҳолатда қимир-
лаб турарди. Синовга келган йигитлар 
бир-бирларини алмаштира бердилар.

Ўн иккинчи, ўн тўртинчи, ўн еттинчи 
йигит ипни тортмай ўринларидан ту-
риб кетди. Ва ниҳоят, парда қаршисига 
ўн саккизинчи, бўйдор, миқти йигит ке-
либ ўтирди. Бир неча лаҳза ўтди. Бир 
замон ип тебранди.

Йигитнинг ранги ўзгарди. У ипни 
ўзига тортди. Шу маҳал ип ҳижобдан 
ҳам тортилгандек бўлди. Бир-икки 
сонияда ип таранглашди ва … узил-
ди. Меҳмонлар бул ғаройиб ҳодисани 
ҳазм қилолмай, «Наузамбилло!» деб 
юборди. Сулаймон уларга ёқтирмай 

қараб қўйди. Сўнг йигитга юзланди:
– Бўлди. Ечинг ипни!
Йигит негадир қизарди. Билагидан 

ипни чиқариб, қўлини кўксига қўйди:
– Тақсир, юрагим ёмон уриб кетди. 

Ҳеч бунақа бўлмаганди. Узр…
«Хайрият! – деди ичида Сулаймон, 

– бунинг дили бежиз безовта бўлма-
ди. Сирнинг боши шул бўлса, ажаб 
эрмас».

Йигит бир маҳалгача беҳуд бўлиб, 
ўзига келолмай ўтирди. «Мени бирон 
нарсада гуноҳкор қилмоқчи шекилли, 
бу тақсирлар», деб хавотирланди. Сў-
фи дарров унинг хаёлини уқиб олди:

– Сизни ҳеч ким гуноҳкор қилмоқчи 
эмас, бул фикрни каллангиздан чи-
қаринг! – деди қовоғини уйиб. Йигит 
ҳозиргина кўнглидан ўтган ўйни топиб 
айтган бу серсавлат, кўзлари ўткир ки-
шига боқиб, баттар ҳадиксиради.

– Худо урсин тақсир, менда заррача 
гуноҳ йўқ…

– Шул сўзингиз чин бўлса, Қуръони 
каримни ушлаб, қасам ичасиз не воқеа 
бўлганини мана бу муҳтарам зотлар 
олдида рўйи рост айтиб берасиз. Ис-
мингиз нима?

– Исм… отим Шодимат, – деди йи-
гит довдираб.

Сўфи Донишманднинг эсига бултур 
пири комил айтган гап тушди. «Мен ул 
гўдакнинг сабабкорини кўргандекман. 
Миқти, қорасоқол йигит. Боғда ўроқ 
кўтариб юрибди».

Сўфи ҳамон жиддий оҳангда сўра-
ди:

– Сиз Абдурауфнинг боғ қўшниси 
бўласиз, шундоқми?

– Ҳм, тақсир.
– Мусҳаб келтиринг! – деб буюрди 

Сулаймон. Масжид имоми тиззасида 
Қуръон ушлаб ўтирган эди, ирғиб ту-
риб, чўзди.

– Менга эмас, Шодиматга беринг! – 
деди Сулаймон.

Шодимат Қуръони каримни икки 
қўллаб олди, ўпди, пешанасига босди.

– Ана энди сўлланг. Шошманг, ав-
вал аёлларга рухсат берайлик, сўғин.

Зебохон билан янгаси юзларини 
желак билан яширганча чиқиб кетди-
лар. Шодимат танг аҳволда қолди. 
Гўё ундан умрида кўрмаган, билмаган 
нарсасини айт, дея қистовга олишаёт-
гандек эди.

– Нени сўллай, тақсир? – деди у Су-
лаймонга илтижоли боқиб.

Сўфи кўмакка келди:
– Икки йил бурун, ёз чилласида 

боғда ўт ўриб юрганингизда не воқеа 
содир бўлғон эди.

– Ҳеч нима тақсир. Ҳар йили ёз кел-
са боғдаги йўнғичқани ўриб, дасталай-
ман. Ўсиб чиқади, қайта ўраман. Шуй-
тиб, мол-жоннинг ғамини еймиз-да.

– Хаёлингизни жамланг, Шодимат. 
Қўрқманг. Йигит кишисиз.

Икки йил бурун, ёз палласида боғда 
ўроқ кўтариб юриб эдингиз. Елкангиз-
да чопон. Ўшал куни вужудингизда бир 
ўзгариш сезмадингизми? Яхшилаб 
эсланг.

Шодиматнинг пешанаси тиришди. 
Ерга боқди. Уҳ тортди.

Анчагача чурқ деб оғиз очмади. Ни-
ҳоят, тилга кирди:

– Эсладим, тақсир, – деди эшити-
лар-эшитилмас, – айтгани уят-да… 
Бул ҳар йигитнинг бошидин ўтадиган 
иш…

– Ана шу ишни очиқ айтиб беринг. 
Сизда гуноҳ бўлмаса, жазо ҳам йўқ. 
Айтинг! Қўлингизда Қуръон турибди.

Шодимат меҳмонларга бир қур разм 
солиб қўйиб, бошини эгди:

– Шу… ўт ўриб юриб эдим. Бирдан 
вужудим ёнди. Юрагим бугунгидай ду-
киллаб ғалати бўлиб кетдим. Қарасам, 
ихтилом келган экан. Чопонимнинг 
йиртиғидан бир сиқим пахта юлиб 
олиб артиндим.

– Пахтани ерга ташладингизми, 
ёки…

– Экинни ҳаром қилмасин, деб ерга 
урмадим. Пахсанинг тешигига тиқиб 
қўйдим.

Меҳмонлар таажжубдан қотиб қол-
дилар. Сал олдинги шивир-шивиру ел-
ка қисишлар барҳам топган эди. Шайх-
нинг икки вакили билан Шодиматнинг 
ўртасидаги савол-жавоб уларнинг 
забонини олиб, ҳайрат дарёсига ғарқ 
этган эди.

Сўфи сўради:
– Шодимат, ҳозир боғингизга туш-

сангиз, ўшал тешикни адашмай топа 
оласизми?

– Қайдам, – деди Шодимат иккила-
ниб, – икки йилда қанча ёғин-сочин 
бўлди. Тешик беркилиб кетган бўлса-
чи? Бор, десангиз, излаб кўраман, 
тақсир.

– Ҳожати йўқ, – деди Сулаймон, – 
сўзингизга инондик.

Каломулло ушлаб ёлғон гапирсан-
гиз, не бўларини биларсиз.

– Абдурауф! – деди Сўфи Дониш-
манд, – бориб заифангиздин сўраб 
кўринг-чи, ўшал куни у боғда не иш 
қилғон экан?

Абдурауф «Наҳотки…» деган бир 
лаҳзалик ёмон хаёлга берилди-ю, 
судралиб чиқиб кетди. Анчадан кейин 
терлаб-пишиб қайтиб кирди.

– Аёлим айтдики… аёлим… – хи-
жолатданми, номусданми, қаттиқ ҳая-
жонданми, тили калимага келмасди 
унинг.

– Не қилғон экан келин?
– Шу куними, азонигами, бузоғи-

мизни жилдиргани чорбоққа тушибди. 
Баданида бир ўзгариш бўлган эмиш. 
Қараса, қўшни деворнинг кавагида… 
сариқ пахта қистирилиб турган экан… 
олиб тозаланибди.

Масала ойдек равшан бўлган эди.
– Бас! – деди Сўфи Донишманд, – 

бул заифанинг гуноҳи йўқ.
Аллоҳнинг ҳукми бирла қаршингиз-

да ўтирган навжувоннинг бир қатра 
нутфаси деворга омонат тушибди. 
Андин сўнг икки гавҳар бирлашибдир. 
Ул гўдак ҳаромдин эмас, икки ҳалол 
инсондин дунёга келган. Бу мўъжиза 
ҳам Аллоҳнинг ғойибона каромати. 
Пири муршид бултур Абдурауфдин, ул 
норасиданинг исми Ғайбулло эмасми, 
деб сўраган эдилар. Валиуллоҳнинг 
башорати орий рост бўлиб чиқди. Аб-
дурауф, болани олиб киринг!

Абдурауф ҳовлида ўйнаб юрган 
Ғайбуллони етаклаб кирди.

Сулаймон Шодиматга қаради:
– Ўрнингиздин туринг, йигит! Эл-юрт 

олдида пушти камарингиздин бўлғон 
фарзандингизни қабул қилинг!

Ғайбулло, буларнинг қайси бири 
менинг отам бўлди, дегандек, гоҳ Шо-
диматга, гоҳо Абдурауфга жавдираб 
боқарди.

Шодимат терга ғарқоб бўлган эди, 
базўр қўзғалди. Ғайбуллони истар-
истамас бағрига олди. Абдурауф эса, 
на болага яқинлашмакни, на чиқиб, хо-
тинидан кечирим сўрашни билолмай, 
серрайиб турарди.

Орзу қилдим вафо аҳлин кўрай 
деб, топмадим,

Хоҳи зоҳид, хоҳи фосиқ, хоҳи Со-
йил (дарвиш қаландар), хоҳ шоҳ.

Алишер Навоий.

Баҳор келинчаги алвон сепини йи-
ғиштириб жўнади. Ёз келди. Қалдир-
ғочлар полапон очди. Тушмуқларида 
хўрак ташиб валфажр айтади. Дашти 
Қипчоқ осмонида бўзтўрғайлар ярат-
ганга мадҳу сано ўқийди. Қоратоғ та-
рафдан оналарнинг кафтидай юмшоқ, 
роҳати жон эпкин эсади. Бу йил ёғин-
сочин мўл бўлгани учунми, қирларда-
ги гиёҳлар ҳали сўлмаган, сабзаранг 
бўлиб, офтобга жилмайиб боқади. 
Чўлдан ифор иси келади.

Тоғлардаги қор эришга тушди. Вале 
Султон ул орифиннинг сийнасида-
ги муз эримади. Шайх ул-машойих 
азалдан кам ухлар, кам гапирар, кам-
дан-кам кулар эди. Қуръони карим-
нинг «Фалъязҳаку қалилан» (бас, оз 
кулсинлар) ояти ул зоти шариф учун 
кўнгил нақши эди. Хусусан, кейинги 
ойлар ичида Шайхнинг уйқуси тез-тез 
ўчадиган бўлди.

Кўзларини юмса, тасаввурида су-
рон кўтараётган жамоат, нимта этни 
тишлаб тортқилаётган икки оқ-қора ит, 
тўрт тарафга қочаётган оломон жон-
ланаберади. Аслан дунёнинг аччиқ-
чучугини, иссиқ-совуғини тотавериб, 
Ҳазрати Султоннинг дийдаси қотиб 
кетган эди. Қиблагоҳу онаи зор васли-
дан бемаврид жудолик, икки қўлида 
икки жигарини етаклаб, саргардон 
кезиш, устоди аввал Арслонбоб бо-
босининг ҳидояти, кечалари мижжа 
қоқмай риёзат чекиш, илми қол, илми 
ҳол бирла машғул бўлиш… Сўнгра – 
Бухоро, Самарқанд хонақолари. Хожа 
Юсуф Ҳамадоний ҳазратларининг 
нафаси қудсиялари – илоҳий нуфуз-
ларидан баҳраманд ўлиб, мағрибу 
машриқ заминни қадам-бақадам сайр 
этиш…

Буларнинг барчаси бир бўлиб, 
Шайхнинг обид иродасини ўтдан сув-
га, сувдан ўтга солинган темирдек 
тоблаган эди. У Айюбдек сабрлик эди. 
Фосиқларнинг фитнасига, қозилар-
нинг ришвахўрлигига, муфтийларнинг 
ёлғон фатвосига, муҳтасибларнинг 

риёсига, соҳиби давронларнинг эл-
улусга етказган зулмига, жоҳил мул-
лаларнинг бидъатига чидаб келди. 
Тишини тишига қўйди. Илло, ўз мубо-
рак хонадони олдида, эл кўзи ўнгида 
қилинган туҳмат юрагига найзадек 
санчилди. Халқ дардидан дарз кетган 
дилпорасида тағин бир чандиқ пайдо 
бўлди. Бул чандиқ ўқтин-ўқтин Шайх-
нинг муштдек юрагини бир парча чўғ-
дек бозиллатиб турибди.

Тонг отади, кун ботади. Ва лекин, 
Шайхнинг кўксидаги муз чақмоқ тош-
дек қилт этмай турибди.

Бир куни Ҳазрат учқур оти Аблақ-
ни минди-ю, халифаларини ҳам огоҳ 
қилмай Сайхун сари йўналди. Шайх 
бу фоний дунё билан танҳо, юзма-юз 
қолиб, кечган умрини, бугунги амал-
ларини, эртан бириси кун кутиб турган 
кунларини сарҳисоб этмакни истади. 
Отининг сувлиғини олди, жиловини 
эгар қошига боғлади-да, Аблақни бўш 
қўйди. Ўзи тўнини ечиб кўк майсага 
ёйди. Баҳузур ёнбошлади. Аблақ эга-
сидан нари кетмади. «Не дардингиз 
бор, хўжам?» дегандек, Шайхнинг оёқ-
ларини искалади.

– Бор, мени ўз ҳолимга қўй, – деди 
Шайх, гўё бедов гапини фаҳмлайди-
гандек, – сен ҳам қурсоғингни қаппай-
тир. Мен хаёл сургим келди.

От аста юриб нари кетди. Бир қа-
рич майсаларни карт-курт чайнашга 
тушди. Шайх кўзларини юмди. Хаёлга 
берилди. Хаёлида бир фикр чарх уриб 
айланаверади: «Бул дорилфанодин 
этак силкимоқ вақти етди. Узлатга че-
кинмоқ керак. Аё, Аҳмад, тадоригинг-
ни кўр, тадоригингни.» Шу ондаёқ ву-
жуд қафасидан бир садо келди: «Тан 
роҳатингни ўйладингми, Қул Аҳмад? 
Ошиқларнинг ёниб-ўчган кули бўлсам, 
деган ким эди? Мискин, ғариб, етим-
ларга ҳамдам бўлғил, деган сен эмас-
мидинг? Уларни замона зўрларининг 
зулмидан асрагани қалқон бўлгувчи 
ҳам ўзинг эдинг. Сенинг сўзинг эди, 
мақоминг, бир энлик номанг, ваъзинг, 
амри маъруфинг эди. Бас, энди узлат-
га чекиниб, раиятнинг дарду шикваси-
дин фориғ бўлмоқчимисан? Ўйла, аё, 
Аҳмад, ботинингни ўтга бериб ўйла!..»

Ботиний, андак таънаомуз нидога 
қулоқ тутиб, Шайх бир дам иштибоҳга 
чўмди. Шиблий, Бағдодий сифат ма-
шойихлар «Тан сўзламас, жон сўзла-
мас, имон сўзлар» демиш. Бу садо не 
бўлди, имон чақириғими? Бирламчи 
Қодир Мавлон олдида, иккиламчи 
фахри олам Ҳақ Мустафо рўбарўсида 
юзимизни ёруғ қилолмадикми? Ҳақ 
субҳонаҳу ва таоло амрила чеккан 
заҳматларимиз қабул бўлмас экан, 
ҳайф ўтган умрингга, Ҳожа Аҳмад!» 
Шайх икки ўт орасида қолди. Унинг 
тафаккури билан дили гўё ўзаро их-
тилоф қиларди. Юрак, узлатга чекин, 
узлатга, дея нола қилса, тафаккури, 
шошма, Қул Аҳмад, ҳали муҳлат ет-
мади, деб огоҳлантирган бўларди. 
Шайх кўм-кўк осмонга тикилди. Ич-та-
ши куйиб-ёниб, Аллоҳга муножот қил-
ди: «Эй арзу самоларнинг яккаю ягона 
хожаси! Мушкулимни осон қил. Ўзинг 
Раҳмон, ўзинг Қаҳҳор, ўзинг Жаббор, 
ўзинг ҳожатбароримсан!»

Не ажабки, самовотдан бир бўғиқ 
овоз келди. Бу айнан Султон ул-ори-
финнинг товушига ўхшарди. Шайх 
сесканди. Бояги товуш Ҳожа Аҳмад 
Яссавийнинг яқинда битган ҳикматла-
рини дона-дона қилиб такрорлар эди. 
Шайх кўзларини юмди. Самовотдан 
келаётган ўз ҳикматларига жон қуло-
ғини тикди.

(Давоми бор).

МУҚАДДИМА ЎРНИДА 
Қозоқ, рус, турк тилларига тар-

жима қилинган “Туркистоннинг азиз 
қадамжолари” китобида (муаллифлар 
Эрназар Рўзиматов, Шомирза Мада-
лиев) қайд этилган маълумотларга 
мурожаат этамиз. Кўҳна манбаларда 
“Мадинада Муҳаммад, Туркистонда 
Хожа Аҳмад” тарихий нақли бор. Аҳ-
мад Яссавий Иброҳим ўғли 1103 йили 
Сайрамда (Сарём,Исфижоб, Мадина-
тал Байзо, Ўрункент деб ҳам номлан-
ган) ўз даврининг маърифатли пеш-
воси, шайх Иброҳим ва Қорасоч момо 
хонадонида таваллуд топади...

...Муҳаммад Пайғамбар (с.а.в.) 63 
ёшида фоний дунё билан видолаша-
ди. Ўлимидан олдин у саҳобаларини 
тўплаб, хитоб қилади:

– Ҳаёт билан видолашиш онларим 
яқинлашаяпти. Хурмо дарахти дана-
гига жо бўлган Ислом рамзи – менинг 
омонатимни ўз соҳибига (Аҳмадга) ким 
етказа олади?

Халқ орасидан Арслонбоб исмли 
саҳоба ўртага чиқди. Бу шахс 300 
ёшда бўлиб, 33 хил дин асосларидан 
хабардор эсада, фақат ислом дини-
гагина амал қиларди. Муҳаммад Пай-
ғамбар (с.а.в.) маслаҳатлашиш учун 
Аллоҳ ҳузурига отланади ва унинг ро-
зилиги билан омонатни Аҳмад исмли 
умматига топшириш учун Арслонбобга 
беради. Пайғамбар (с.а.в.) Арслонбоб-
га Аҳмад Яссавийни таърифлаб, унинг 
таълим-тарбияси билан шуғулланиш-
ни амр этади. Орадан 400 йил ўтиб, 
далада келаётган Арслонбоб 7 ёшли 
болани учратиб (Сайрамдаги Хонкўп-
рик деган жойда) қолади. У мактабдан 
қайтаётган Аҳмадни узоқдан кўрар-
кан, таниб, унга салом беради. Аҳмад 
жавоб қайтариб, “омонат”ни сўрайди. 
Арслонбоб ёш Аҳмаднинг валийли-
гига, Аллоҳнинг иродасига тасанно-
лар айтади ва юз йиллар бадалида 
лунжида сақланган хурмони Аҳмадга 
беради.

Ҳазрат Пайғамбар (с.а.в.)нинг ва-
фотидан сўнг асрлар оша ислом дини 
рамзи Аҳмад Яссавий тасарруфига 
ўтади. Ўз навбатида ислом, мусулмон 
оламида Аҳмад Яссавий Муҳаммад 
Пайғамбар (с.а.в.)дан кейинги ўринда 
турувчи азиз алломалардан бири, 
унинг мақбараси жойлашган Туркистон 

шаҳри эса кичик ёки Иккинчи Макка 
деб юритилади. Мадинада Муҳаммад, 
Туркистонда Хожа Аҳмад дейилиши-
нинг боиси ҳам шундадир.

Арслонбоб хурмони ёш Аҳмадга 
берар экан, унинг кетишга тараддуд-
ланаётганини сезиб сўрайди: “Шунча 
йил асраб-авайлаб етказган омонат 
учун бирор калима миннатдорчилик 
билдирмадинг”.

Шунда Аҳмад:
– Мағзини сўриб, тилфини менга 

бердингиз, – дебди.
Боланинг зийраклиги унга маъқул 

келди. 
– Отинг Аҳмад, бошинг тўла ҳикмат 

экан, – дейди Арслонбоб Салмоний 
Форс – Ҳазрат Яссавийнинг маънавий 
устози. Аллоҳ инояти билан узоқ умр 
кўрган. Ҳақ йўлида катта маърифатга 
эришган. Табиблик билан шуғуллан-
ган.

 Пайғамбар (с.а.в.) хурмосидан баҳ-

раманд бўлган Аҳмадда илоҳий 
ўзгаришлар рўй беради.

Саккизимда саккиз ёндин 
                              йўл очилди,
Ҳикмат айт, деб бошларимға
                               нур сочилди.
Биҳамдиллоҳ, пири муғон 
                                май ичурди,
Ул сабабдин олтмиш 
                     учда кирдим ерга.

АМИР ТЕМУР ЯССАВИЙ 
ВА  АРСЛОНБОБ 

МАҚБАРАЛАРИНИ 
ҚУРДИРГАН 

Моҳир саркарда, бунёдкор 
ҳукмдор сифатида жаҳонда донг 
таратган соҳибқирон Амир Темур 
1336 йили 9 апрелда Ўзбекис-
тоннинг Шаҳрисабз тумани ҳу-
дудида таваллуд топган. Ҳазрат 
Яссавий ва устози Арслонбобни пири 
деб ҳурмат қилган. Туркистон шаҳри-
да Аҳмад Яссавийга, Ўтрор туманида 
унинг устози Арслонбобга маҳобатли 
мақбаралар бунёд эттирган. А. Темур 
1405 йили февралида Хитойга сафар 
чоғида Ўтрор туманида 69 ёшида ва-
фот этади. 

ҚР Президентининг 2025 йил 3 март 
кунги Фармонига мувофиқ Туркистон 
шаҳрига алоҳида мақом берилди. 
Ободончилик, кўкаламзорлаштириш 
ҳамда сайёҳларга жаҳон андазаси 
даражасидаги хизматлар ташкил этил-
ган Туркистонга ташриф буюрадиган 

зиёратчи сайёҳлар сонини 5 миллион-
дан ошириш давлатимиз томонидан 
режаланган. Умумхалқ ишига муносиб 
ҳисса қўшиш барчамизнинг бурчимиз. 
Зиёратчилар сафи кенгаймоқда. Ви-
лоятимиз иқтисодиёти қишлоқ хўжали-
ги, саноат ишлаб чиқариши ва туризм 
соҳалари равнақига бевосита боғлиқ. 

Газета саҳифаларида Ўтрор тума-
нидаги Арслонбоб мақбараси яқинида 
соҳибқирон Амир Темурга давлати-
миз томонидан қиймати 110 миллион 
тенгелик ёдгорлик мажмуаси бунёд 
этилганлиги ҳақида ахборотлар бер-
ган эди. 

Ушбу янгиликдан газета орқали 
хабардор бўлган жуда кўп ҳамюртла-
римиз, хусусан, Туркистон шаҳридаги 
Амир Темур номли умумтаълим мак-
таби жамоаси Арслонбоб мақбараси 
ва соҳибқирон ёдгорлигини зиёрат қи-
лишди. Фаол обуначиларимиз Собир 
Отаев, Шокир Султонқулов, Ғайрат 

Акешов, Маъмуржон Исҳоқов, Тойир 
Абдувалиевлар хушхабардан воқиф 
бўлиб зиёратни мақсад тутдилар. 

СОҲИБҚИРОН А. ТЕМУРГА

 ЎРНАТИЛГАН ЁДГОРЛИК 

МАЖМУАСИ ЁНИДА 

Ўранғайлик фахрий отахон, май 
ойида 85 ёшга тўладиган фаол обуна-
чимиз Обиддин Фахриддиновнинг та-
шаббуси билан ташкил этилган “Ота-
лар чойхонаси” фаолиятига бир йил 
тўлди. Туркистон, Кентов шаҳарлари, 
Саврон тумани фаолларидан иборат, 

А. Яссавий мақбараси зиёрати билан 
бошланган қутлуғ анжуман апрель ойи 
иккинчи санаси, соҳибқирон А. Темур 
таваллуд куни арафасида Ўтрор тума-
нидаги Арслонбоб қадамжоси зиёрати 
билан давом этди.

ҚР “Дўстлик” ҳамжамияти раиси 
Икром Ҳошимжонов Шимкент, Сайрам 
тумани фаоллари билан бирга ёд-
горлик мажмуаси зиёратига ташриф 
буюрди. Вилоят миқёсидаги муштарак 
зиёрат анжуманида Икром Ҳошимжо-
нов ёдгорликнинг қурилишига муносиб 
ҳисса қўшган кўпчиликка, хусусан, 
“Жанубий Қозоғистон” вилоят газе-
таси таҳририяти раҳбари Райимжон 
Алибоев, ҚР Парламент Сенати депу-
тати Алишер Сотволдиев, маданият 
вазирлиги ҳамда жамоат арбоби 
Дархан Минбайларга миннатдорчилик 
билдирди. Амир Темур хотирасига 
бунёд этилган, чор тарафига қулай 
ўриндиқлар ўрнатилиб, хиёбон ташкил 

этилган ажойиб мажмуа кўҳна 
тарихга ҳурмат ва ёшлар учун 
ибрат мактабидир. Фаоллар 
Тўлқин Саидмуродов, Обиддин 
Фахриддинов, Эргаш Диметов, 
Бахтиёр Шомуродовлар кўп-
чилик номидан вилоят ҳоким-
лиги, давлатимизга самимий 
миннатдорчиликларини изҳор 
этишди. Ўзбекистон Республи-
каси хореография академияси 
профессори, филология фан-
лари доктори Ҳулкар Ҳамрое-
ва тадбир иштирокчиларини 
ушбу улкан янгилик ила мубо-
ракбод этиб, “Жанубий Қозо-
ғистон” газетаси таҳририятига 
сувенир ҳамда иштирокчилар-
га бадиий китобларни совға 
қилди. 

Саврон тумани ЎЭМБ раиси 

Қурбонбой Ирисбеков барчани Туркис-
тон шаҳридаги тадбиркор Муҳаббат 
Ибрагимова ўғиллари билан бунёд 
этган “WOW PLOV” мажмуасига ош-
га таклиф этди. Меҳмонлар мазали 
паловдан тановул қилиб хушбўй чой-
лардан баҳраманд бўлишди. Тадбир 
ҳомийси, Саврон тумани ЎЭМБ раиси 
Қурбонбой Ирисбеков ҳамда “Туркис-
тон-насос” МЧБ асосчиси, Туркистон 
вилояти ибратли фуқароси Қаҳрамон 
Ирисбековларнинг 70 йиллик тавал-
луди ва Буюк Ғалабанинг 80 йиллиги 
шарафига иззат-икром кўрсатилиб, 
ҚР “Дўстлик” ҳамжамиятидан “Қутлов”, 
таҳририятдан кифтига зарбоф тўн 
ёпилди. 

Бундан 70 йил муқаддам Совет Ит-
тифоқи Қаҳрамони Қурбонбой Ирис-
бековнинг укалари Йўлдонбой ва 
Азимбой оталарнинг хонадонида 
ўғил фарзандлар дунёга келди. Уруш 
қаҳрамони Қурбонбой Ирисбековнинг 
мардлиги хотирасига Йўлдонбой ота 
ўғлини Қурбонбой, Азимбой ота эса 
Қаҳрамон деб қўйди. Ҳар бири Ватан 
учун фидокорона меҳнат қилиб, қаҳ-
рамон боболарининг йўлини осойишта 
бунёдкорлик жабҳасида шараф билан 
давом эттирмоқда. Қурбонбой Ирис-
беков физика фани устози сифатида 
элда эъзоз топди. Қаҳрамон Ирисбе-
ков эса мактабни олтин медаль билан 
тамомлаб, Тошкентдаги олийгоҳдан 
сўнг меҳнат фаолиятини Туркистон-
да давом эттириб, “Туркистон-насос” 
корхонасини ташкил этди. Ерости 
сувини қудратли техника воситасида 
ер юзасига тортиб чиқариб, деҳқон-
чиликка шароит яратиб берган фаол 
обуначимиз Қаҳрамон Азимбой ўғли 

Ирисбековга мустаҳкам саломатлик, 
омад ёр бўлсин. 

 Юбилярларни Туркистон шаҳар 
ЎЭМБ раиси Райимжон Қўчқоров ҳам-
да фаол отахонлар Тўлқин Саитмуро-
дов, Обиддин Фахриддинов, Ирисқул 
Аббосов ҳамда Файзулла Мирзаҳме-
довлар самимий қутлаб, тўнларини 
тақдим этди. 

Обунага амалда 200 нусха билан 
баракали ҳисса қўшаётган она тили-
миз жонкуяри, қорачиқлик зиёли Қодир 
Аҳмедов таваллудининг 75 йиллиги 
ҳамда янгииқонлик боғбон, ихтирочи, 
кўп йиллар давомида ҳар ҳафта “Жа-
нубий Қозоғистон”ни ҳамқишлоқла-
рига бепул етказиб бераётган Олим 
Қосимов таваллуд куни шарафига 
уларнинг кўксига Икром Ҳошимжонов 
“Дўстлик” медалини тақиб муборакбод 
этди. Ҳар бир туман ва қишлоқларда 
мана шундай фидойиларимиз бор. 
Улар обунага ёрдам кўрсатишса, нур 
устига нур. Югнак қишлоғи ЎЭМБ раи-
си, А. Югнакий номли мактаб устози, 
яқинда ҳаж сафарини адо этган фи-
дойи фаолимиз Жамшид Юсуф ўғли 
ташаббуси билан нафақадаги устоз, 
қишлоқ маданият бирлашмаси собиқ 

раиси Тошпўлат Зоитхоновга таваллуд 
куни муносабати билан Баҳодир Ирис-
метов раҳбарлик қилаётган вилоят 
ЎЭМБ номидан ташаккурнома танта-
нали тақдим этилди. 

Туркистон вилояти ҳокимлиги қо-
шидаги ижтимоий тараққиёт бошқар-
масининг жамоат тотувлиги муасса-
саси раҳбари Элмира Жанғазиева 
тадбир иштирокчиларини самимий 
муборакбод этиб, зиёратчилар учун 
чоп этган “Туркистон тарихи” эсдалик 
китобини тақдим этди. Эскииқонлик 
фаол обуначимиз Ирисқул Аббосов 
кўп йиллик ижодий меҳнати маҳсули, 
нафақа пулини жамлаб, чоп эттирган 
400 саҳифалик “Умримдан хотиралар” 

китобини Икром Ҳошимжонов ва ўзбе-
кистонлик меҳмон Ҳулкар Ҳамроевага 
тантанали равишда тақдим этди. 

Ш. МАДАЛИЕВ.
Суратларда: тадбирдан лавҳалар.

Муаллиф тасвирлари.

Туркистон – туркий оламнинг маънавий пойтахти

Қадамжолари қадрланган юр т

P.S. “Жанубий Қозоғистон” ви-
лоят газетаси 1991 йил 5 апрел-
дан эътиборан чоп этилмоқда. 
Фаол обуначиларимизга таҳри-
рият номидан Ташаккурнома тақ-
дим этилади. 

Обунада фаол бўлишга, кўпчи-
ликни жалб этишга чорлаймиз. 
Бу хайрли ишга вилоятимиздаги 
барча тадбиркорлар, устоз ва 
шифокорлар, нафақадаги отахон-
онахонлар муносиб ҳисса қўшади, 
деган умиддамиз. Келгуси йили 
қадрдон нашримиз 35 ёшга тўла-
ди. 

Масъул шахслар:

Ада ди – 11400 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
765. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Маориф

Ассалому алайкум, қадрли миллат-
дош, газетхон! Бу кун сизу биз муста-
қиллик ила ошно, унга тенгдош нашр 
суюкли «Жанубий Қозоғистон» вилоят 
ижтимоий-сиёсий рўзномасининг та-
валлуд айёмини нишонламоқдамиз. 
Барчамизга давлат нашрининг туғил-
ган куни муборак бўлсин. Биламиз, 
ҳар бир миллатдошимизнинг қалби қу-
вончга чулғанган, бугунги фараҳбахш, 
дориломон кунларга етказганига, рўз-
нома мунтазам равишда чоп этилиб, 
халқимизни республика янгиликлари-
дан она тилимизда баҳраманд этгани-
га шукроналар айтмоқда.

 Тилимиз, анъаналаримиз, урф-
одатларимизни келажак авлодга 
тўла-тўкис етказиш борасида амалга 
ошираётган дастурлари, тадбирлари 
залворли сиз севган нашрнинг...

Газета тарихидан кўп ва хўп воқифмиз – 
барчамиз.

Мамлакатимизнинг ўтган йиллар даво-
мида амалга оширган юмушлари, тадбир-
лари, босиб ўтган йўллари қўшни давлат-
лар учун ўзига хос ибрат мактаби, десак, 
асло адашмаймиз.

Вилоят остонаси бўлмиш Туркистон 
шахрининг қисқа давр мобайнида қад 

ростлаб, муҳташам ва осмонўпар, гўзал 
иншоотлари, ибрат бўларли меъморий 
қиёфаси ила оламга донг таратаётгани бор 
гап... 

Суюкли нашримиз газеталар газетаси 
эди. Чунки республика ва вилоятимизда 
кўплаб ўзбекзабон газета ва журналлар 
чоп этилганди. «Чимкент оқшоми», «Жа-
мият ва маърифат» «Жануб жарчилари», 
«Диёр ахбороти», «,Мактабдош», «Робита» 
сингари хусусий газеталар, Туркистон шаҳ-
рининг “Туркистон” давлат нашри ва қатор 
журналларнинг муштарийлари бисёр эди. 
Бугун улар йўқ...

Демоқчимизки, мамлакатимиз тараққиё-
тининг ҳар бир босқичида музаффарият, 

ғалаба нашидаси ҳукм сураётгани унинг 
тенгдоши, мустақиллик ошноси «Жанубий 
Қозоғистон»нинг 34 йил давомида суюкли, 
ўзбекзабон нашрнинг мафкуравий нуқтаи 
назари, обуначилари, кўлами сезиларли 
даражада кенгайди. Бу сизу бизнинг юту-
ғимиз.

УСТОЗЛАРИМИЗ СОБИРЖОН ЮСУФА-
ЛИЕВ, ЮСУФЖОН САЙДАЛИЕВ ВА ИС-
ЛОМ АБДУНАБИЕВ КАСБ МАҲОРАТИДА 
ТЕНГИ ЙУҚ ЖУРНАЛИСТЛАР ЭДИ

Устоз-журналист, «Жанубий Қозоғистон» 
газетасининг биринчи бош муҳаррири С. 
Юсуфалиев моҳир нотиқ, таҳрир устаси 
эдилар. Жуда тиниқ гапирар, жамоани бир 
зумда ўзига қаратиб олардилар. Қувваи ҳо-
физалари кучли эди. Жуда кўп шеърларни 
ёд биларди. 

Таҳририят ходимлари тайёрлаган ма-
қолаларни синчковлик билан ўқиб, таҳрир 
қиларди. Сарлавҳаларга шунчалик жиддий 
эътибор қаратардиларки, газетада чоп 
этилган мақолаларни танимай қолардик.

Бизнинг талабалик кезларда устоз-
журналист, «Меҳнат байроғи» – «Сайрам 
садоси» газетасининг бош муҳаррири Ю. 
Сайдалиев кўп насиҳатларини аямаган, иш 

фаолиятимиз давомида кўп йўл-
йўриқ кўрсатгани туфайли ҳурма-
тимиз сўнмаган. Чунки У кишининг 
оғзидан теша тегмаган маълумот-
ларни кўп эшитганмиз-да!

Ҳамкасбимиз И. Абдунабиев 
ҳам ушбу хислатлардан мосуво 
эмасди...

У кишиларнинг жумла тузи-
ши, матнни таҳрир қилиш чоғида 
сўзларни маржондай териши ҳа-
васимизни келтирарди. Айниқса, 
сарлавҳа қўйишда устаси фаранг 
эдилар. Улар “Ойбекнинг тил ма-
ҳорати”, “Ўзбек тили услубияти”, 
“Ойбекнинг сўз давлати” каби 
китоблар журналист сифатида 
шаклланишда катта ёрдам берган 
ва бериб келаётганини, кўпроқ ўз 

устимизда ишлашимиз зарурлигини уқти-
рардилар...

ТАНГРИ ТАОЛО УСТОЗЛАРНИНГ ЖОЙ-
ЛАРИНИ ЖАННАТДАН АТО ЭТГАН БЎЛ-
СИН! ОМИН! 

Яна бир карра, суюкли нашрингизнинг 
34 йиллик таваллуд айёми муборак бўлсин, 
дегимиз келади. Газетамиз халқ ўқийдиган, 
эл излайдиган, юрт кутадиган даражаси-
дан асло мосуво бўлмасин.

Мақсад БЕК.

Халқ минбари – 34 ёшда

ГАЗЕТАЛАР ГАЗЕТАСИ 

�ЖАНУБИЙ ҚОЗОҒИСТОН�

ГАЗЕТА ҲАҚИДА
УЧ ҲИКМАТ

ГАЗЕТА – ТАРИХНИНГ ИЛК ҚОРАЛА-
МАСИ.

Филип ГРЭМ.

МАТБУОТ – БУ ҚОҒОЗДАГИ ВИЖ-
ДОН.

Малколм МАГГЕРИДЖ.

ЯХШИ ГАЗЕТА – МИЛЛАТ ЎЗ-ЎЗИ 
БИЛАН СУҲБАТ ҚУРИШИДИР.

Артур МИЛЛЕР.

Илм – жамиятни етакловчи асосий 
куч. Маълумки, мамлакатнинг тарақ-
қиёти халқнинг билим даражасига қа-
раб баҳоланади. Зеро, илмий йўналиш-
даги тадқиқотлар давлат тараққиёти 
учун муҳим.

Ёшларнинг билим савиясини ошириш, 
илмий фаолиятга жалб қилиш, турли ғоялар 
уйғотиш, инновацион жиҳатдан қўллаш, 
рағбатлантириш, самарали фаолиятга 
чорлаш мақсадида турли лойиҳалар, му-
собақалар, тадбирларни ташкиллаштириш 
жоиз. Яқинда Алмати шаҳрида республика 
ёш кашфиётчилар илмий анжумани ўтди. 
Тадбирда ўқувчилар, шунингдек, бакалавр, 

магистратура, докторантура босқичида 
амалий тадқиқот олиб бораётган талабалар 
иштирок этдилар. 

Ғолиблар муносиб тақдирландилар. Унда 
камина ҳам иштирок этди. Амалий тадқиқо-
тим бош совринга сазовор бўлди. Бу ўринда 
менга улкан ишонч билдириб, қўллаб-қув-
ватлаган директор Алтинай Балтабайқизи 
ва мактаб жамоасига миннатдорчилик бил-
дираман. 

Муниса САЙДИҒАНИЕВА.
«Далабозор» умумтаълим 
мактабининг ўқитувчиси.

Сайрам тумани.

Тадбирни туман Оналар кен-
гаши раисаси Улдана Ўрдабек-
қизи олиб борди ва ёшларга 
қиморбозликнинг инсон ҳаётига 
салбий таъсири тўғрисида маъ-
лумот берди. Коллеж руҳшуно-
си Майра Шўнкебаева сўзга чи-

қиб, аср иллати – қиморбозлик 
ҳақида маъруза қилди, руҳшу-
нос Назокат Қулаҳмедова ўқув-
чилар ва оналар учун махсус 
маҳорат дарсларини ўтказиб, 
мавзу бўйича саволнома юрит-
ди. Сайрам тумани оилани қўл-

лаб-қувватлаш маркази бўлим 
мудири Ғалим Медеуов ёшлар-
ни ҳушёрликка чақирди. 

“АMANAT” партияси аъзоси 
Айгерим Узақова ҳам ижтимоий 
иллатни моддий ва оилавий 
манфаатларга зид тамойил 
эканлиги, қимор ўйинлари ин-
сонни нафақат моддий таназ-
зулга, балки руҳий касалликка 
олиб келишини айтди. 

Тадбир ниҳоясида иштирок-
чилар ўқувчилар ва ўқитувчи-
лар билан ушбу иллатнинг ол-
дини олиш борасида тинимсиз 
иш олиб бориш зарурлигини 
яна бир бор таъкидлашди. 

Саид ХАЙРУЛЛОҲ.

Бугунннинг муаммоси

ҚИМОРБОЗЛИК – АСР ИЛЛАТИ

ИЛМУ МАЪРИФАТ 
  ПОРЛОҚ 
КЕЛАЖАК ПОЙДЕВОРИ

“ОДАМИЙҒА ЯХШИ КЎП АВСОФ ЭРУР,
ЛЕК АЛАРНИНГ АШРАФИ ИНСОФ ЭРУР”.

Алишер НАВОИЙ.

(Маъноси: “Инсонга хос яхши фазилатлар 
кўп, лекин уларнинг афзали инсофдир”).кў

Табобат

Хотира яхшиланади
Тухум сариғида тафсилот-

ларни эслаб қолишимизга 
ёрдам берадиган майда асаб 
импульсларини узатиш учун 
асосий аминокислота бўлган 
холин мавжуд.

Кўриш қобилияти яхшиланади
Тадқиқотлар шуни кўрсатадики, тухум лутеинга бой, бу 

витамин кўриш қобилиятини аниқ ва равшан сақлашга ёр-
дам беради.  Лутеин табиий равишда кўз олмасида учрай-
ди.

Суяклар ва тишлар мустаҳкамланади
Тухум қонда кальций ва фосфор миқдорини тартибга со-

лувчи Д витаминига бой. Тухум истеъмол қилиш, шунингдек, 
танага кальцийни сингдиришга ёрдам беради, бу суякларга 
кўпроқ куч беради ва остеопорознинг олдини олади.

Тери, соч ва жигар саломатлиги яхшиланади
Фолат танқислиги керакли миқдордаги Б витаминини ис-

теъмол қилмайдиган аёлларда кенг тарқалган, хайриятки, 
тухум бу дармондори манбаидир.

�  Музқаймоқ таркибида А, В, 
Д, Р, Е сингари дармондорилар, 
темир, калий, магний, натрий, фосфор каби маъданлар мав-
жуд.

� Музқаймоқ стресслардан ҳимоя қилиб, уйқусизликдан 
асрайди. 

� Музқаймоқни ейиш – томоқни чиниқтириш, демакдир: 
томоқни паст ҳароратга ўргатиб, чиниқтиради ва маҳаллий 
иммунитетни ишлаб чиқаришга ундайди.

МУЗҚАЙМОҚ ТАРКИБИДА 
НИМА БОР?

Кунига иккита тухум соғлиғингизни яхшилашга ёр-
дам беради

“Шамга ўхшагин, токи ҳаммага равшанлик бағишла, 
ўзинг эса қоронғуда бўл”.

Баҳоуддин НАҚШБАНДИЙ.

“Одамларсиз яшама, одамлар орасида бўл, одамлар 
айбини кўрма, ўз айбингни кўр”.

Юсуф Хос ҲОЖИБ.

АЛЛОМАЛАР  ҲИКМАТИ

�  Жамият осмони ёл-
ғон, риё, алдовнинг қора 
булутлари билан қопланса, 
одамларнинг маънавий-
маданий ҳаёти ҳам қорон-
ғилашиб, шиддат ила бузу-
либ боради. Шунда ҳатто 
сўз ҳам софлик ва таъсир 
жозибасини аста-секин йў-
қотади.

� Ёзувчи ҳам инсон: қўр-
қади, фикр-қарашини ўзгар-
тиради, адашиши мумкин. 

Аммо адабиёт қўрқоқликни 
кўтармайди. Туб моҳиятда 
у адашмайди, ҳаракатдан 
тўхтамайди: ҳар қандай 
қаршилик  ё тўсиқни енгиб 
янгиланаверади.

� Ўқитувчи – миллат тақ-
дири ва келажагини ҳал 
қилишга бевосита дахлдор 
шахс. Ўзини таниган, ҳур-
мат қила олган эл муаллим 
ва мураббийини бошига 
кўтаради, уларнинг меҳна-
ти, шодлигу ташвишларига 
сира ҳам бепарво қарай 
олмайди.

�  ... маънавият ва ру-
ҳониятда Ғарб ҳеч қачон 
Шарқда устунликка эриша 
олган эмас.

“ИБРОҲИМ ҲАҚҚУЛ ҲАҚИҚАТИ”
КИТОБИДАН  ҲИКМАТЛАР

�� Сен бир нарсани  яхшии тутушушуниниб олишинг керак: ёш 
дегани бу рақамнинг ўзўзи.. РРақақаам эса, сенинг асл ҳаққиққа-
тингни очиб бермайайдиди. ОлО тмиш ёшингда ҳам ггўдака дек 
фикрловчи ёкии йиигигирма ёшингда кекскск ала ардедек сўз юри-
тувчи бўлишииннг муммкин.

Шааамсм  ТАБАБРИЗИЗИЙЙЙ рараҳиҳ маҳуҳуллоҳ.

�� Мактктабабдада ўрганнгаганн ддарарсларримизи дадан бири шшууки, ичи 
бўбўш ш бошошоқ қ дадаладад  бошошини и и кўк татариб б тутуррадиди, додонгнга а тўтўлалал  
боб шоқ эссаа бобоб шини энгаштитириибб тураадиди.. Дееемамамм к,к, фақат 
ололийи жаноб иннсоон каамтара  бўлўлади,и  пасткткааш киммммссаа ээса кек-
кайган ббўлўлади.

Алии  ТАННТОТООВИВИВВ ЙЙ рарар ҳиимааҳуҳуллллоҳоҳ..

“Камситилглгана , раранжнжиган ххалалқнқнининнгг аха лолл қи ёмомонлаша-
ди”.

Ибн ХАЛДУН.

“Инсоннингнг  ақа ли пишибиб бборо гани сари атроофдфдагагии
одаммларнинг сосонии ҳам озаз йиб боборарадиди.. ЧуЧунки пишган ақл  
лаганбн ардоорликклаларга тоқат қилал  олмлмл айайдиди”.

Берннард д ШОУ, Нобель ь мукофофотити ссоврииндори.и.

АЛЛОМАЛАР  ҲИКМАТИ

Оқсувкент қишлоғидаги Анвар Исмоилов номли касб-
ҳунар коллежида “Соғлом идрок” дастури доирасида  
Абилайхан номли 93-ўрта мактаб ўқувчилари ва ўқитув-
чилар жамоаси, ота-оналар қўмитаси иштирокида “Қи-
морбозлик – аср иллати” мавзуида учрашув  ўтди. 


